
ᐊᓐ ᑖᐹᑎᑖᒡ

CIRNAC	 ᐋᐦ ᐐᒑᐱᑎᓰᒫᑦ ᑳᐦᓈᑖᐦ ᑎᐹᔨᐦᒋᒑᓯᐤ 
ᐄᔨᔨᐤᐦ ᑭᔮᐦ ᐄᔥᒌᒫᐤᐦ 

CNG	 ᐄᔨᔨᐤ ᑎᐹᔨᐦᒋᒑᓯᐤ
COMEV	 ᐋᐦ ᒫᒨᐱᒡ ᒦᓐ ᐋᐦ ᑭᓂᐙᐱᐦᑎᐦᒡ
DFO	 ᑳᐦᓈᑖᐦ ᑎᐹᔨᐦᒋᒑᓯᐤ ᑳᓂᐙᐱᐦᑎᐦᒃ ᐋᐦ 

ᓅᑎᒫᓵᓂᐎᐎᔨᒡ ᑭᔮᐦ ᒋᐦᒋᑭᒦᐦ
EA	 ᐋᐦ ᑭᓂᐙᐱᐦᑎᑭᓂᐎᒡ ᐋᔑ 

ᓈᑭᑎᐙᔨᐦᑖᑯᐦᒡ ᐊᔅᒌ
ECCC	 ᐊᔅᒌ ᐋᐦ ᓈᑭᑎᐙᔨᐦᑖᑯᐦᒡ ᑭᔮᐦ ᐄᔨᐦᒡ 

ᓈᓈᓂᒌᓐ ᐋᐦ ᐄᔅᐱᔨᒡ ᒌᔑᒄ – ᑳᐦᓈᑖᐦ 
ᑎᐹᔨᐦᒋᒑᓯᐤ

HFTCC	 ᑳ ᒫᒨᐱᔥᑎᐦᒡ ᐋᐦ ᓂᑑᐦᐅᓈᓂᐎᐎᔨᒡ, 
ᐋᐦ ᓅᑎᒫᓵᓂᐎᐎᔨᒡ ᑭᔮᐦ ᐋᐦ 
ᐎᓂᐦᐄᒑᓂᐎᐎᔨᒡ

IAAC	 ᐋᐦ ᓈᓂᑑᒋᔥᒑᔨᐦᑖᑯᐦᒡ ᒑ ᐄᔑ 
ᑖᐦᑭᐦᐄᒑᐱᔨᒡ ᐋᐦ ᒥᔖᒡ ᐋᐱᑎᓰᐎᓐ – 
ᑳᐦᓈᑖᐦ ᑎᐹᔾᐦᒋᒑᓯᐤ

IAIA	 ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ 
ᑖᐦᑭᐦᐄᒑᐱᔨᒡ ᐋᐦ ᒥᔖᒡ ᐋᐱᑎᓰᐎᓐ – 
ᒥᓯᐦᑖᔅᑭᒥᒡ

JBACE	 ᑳ ᑭᒑᔅᒋᒫᒑᒡ ᐋᐦ ᓈᓈᑭᒋᔥᑖᑭᓂᐎᒡ ᐊᔅᒌ 
ᐅᑖᐦ ᒉᐃᒥᔅ ᐯᐃᐦ

JBNQA	 ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ 
ᓂᔅᑯᒧᐎᓐ 

MELCCFP	 ᐊᓂᑖᐦ ᒑ ᐄᔑᑳᐳᐎᔥᑎᑭᓂᐎᒡ ᒌᔑᒄ 
ᓈᓈᓂᒌᒻ ᐄᔨᐦᒡ ᐋᐦ ᐄᔅᐱᔨᒡ , 
ᐋᐙᓰᓯᒡ ᑭᔮᐦ ᐊᓐ ᐊᔅᒌ ᓈᔥᒡ ᐙᐦ 
ᒥᓈᒋᔥᑖᑭᓂᐎᒡ -ᑯᐯᒃ ᑎᐹᔨᐦᒋᒑᓯᐤ

MRNF	 ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐎᒡ ᐊᔅᒌᐦᒡ ᐙᐦᑎᓂᑭᓂᐎᒡ 
ᑭᔮᐦ ᐋᐦ ᓅᑖᐦᑎᒀᓂᐎᒡ ᑯᐯᒃ

NRCan	 ᐊᔅᒌᐦ ᐋᐦ ᐅᐦᑎᓂᑭᓂᐎᒡ - ᑳᐦᓈᑖᐦ 
ᑎᐹᔨᐦᒋᒑᓯᐤ

PAFIT	 ᑯᐃᔅᒄ ᐋᐦ ᐄᔑ ᐎᔨᐱᔨᐦᑖᑭᓂᐎᒡ ᐅᐦᒋ 
ᐋᐦ ᓅᑖᐦᑎᒀᓂᐎᒡ

SIFÉE	 ᐋᐦᒥᓯᓂᐦᐄᒑᐅᑭᒥᒄ ᐐᐦ ᒋᔅᒑᔨᐦᑖᑯᐦᒡ ᐋᔑ 
ᓈᓈᑭᒋᔥᑖᑭᓂᐎᒡ ᐊᔅᒌ ᒥᓯᐦᑖᔅᑭᒥᒡ

ᐋᔥᒌᐧᔖᒥᑭᐦᒡᐦ ᑎᐦᐧᑳᐹᑭᔥᑖᒡᐦ

ᒥᒋᓲᐲᐎᒻ 31 2023

ᐅᒋᒫᐤ ᔅᑏᕕᓐ ᑭᓪᐳ
ᐊᔅᒌ ᒑ ᐄᔑ ᓈᑭᑎᐙᔨᐦᑖᑯᐦᒡ ᑭᔮᐦ ᒌᔑᒄ ᐄᔨᐦᒡ ᓈᓈᓂᒌᒻ ᐋᐦ ᐄᔅᐱᔨᒡ 

ᐅᒋᒫᐤ ᐯᓂᐙ ᔖᕃᑦ 
ᐊᔅᒌ ᒑ ᐄᔑ ᓈᑭᑎᐙᔨᐦᑖᑯᐦᒡ ᑭᔮᐦ ᒌᔑᒄ ᐄᔨᐦᒡ ᓈᓈᓂᒌᒻ ᐋᐦ ᐄᔅᐱᔨᒡ, ᐋᐙᓰᓯᒡ ᑭᔮᐦ ᐊᔅᒌ ᓈᔥᒡ ᒑ 
ᒥᓈᒋᔥᑖᑭᓂᐎᒡ

ᒋᔖᐅᒋᒫᐦᑳᓐ ᒫᓐᑏ ᑲᓪ-ᒫᔅᑏ
ᐐᓂᐹᑰᒡ ᑭᔮᐦ ᓅᐦᒋᒦᐅᐄᔨᔨᐅᒡ ᐋᐦ ᓈᑎᒫᑐᒡ (ᐄᔨᔨᐅᔅᒌᐦᒡ) ᐄᔨᔨᐤ ᑎᐹᔨᐦᒋᒑᓯᐤ

ᐅᒋᒫᐅᒡ ᑭᓪᐳ ᑭᔮᐦ ᔖᕃᑦ, ᒋᔖᐅᒋᒫᐦᑳᓐ ᑲᓪ-ᒫᔅᑏ,

ᓂᓯᒋᔮᓯᓐ ᐋᐦ ᐱᒋᔅᑎᓂᒫᓐ ᑎᐹᒋᒧᐎᓐ ᐊᓂᔮ ᑳ ᐄᔑᓈᑯᓂᔨᒡ ᐅᑖᐱᑎᓰᐎᓂᐙᐤ ᐅᒌ ᑳ ᑭᒑᔅᒋᒧᐙᒡ ᐅᐦᒋ 
ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐅᑖᐦ ᒉᐃᒥᔅ ᐯᐃᐦ ᒥᒋᓲᐲᓯᒻ 31, 2023 ᐄᔅᒄ᙮

ᒋᐙᒋᔮᒥᑎᓈᐙᐤ,

ᐋᓕᑭᓵᓐᑎᕐ-ᑮ ᑯᑌᐃ
ᑳ ᓃᑳᓂᐱᔥᑎᐦᒃ

ᐋᐦ ᐊᔨᒦᔥᑎᒧᒀᐅ ᐊᓂᒌ ᑳ ᑭᒑᔅᒋᒧᐙᒡ ᐅᑖᐦ ᒉᐃᒥᔅ 
ᐯᐃᐦ ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ, 
ᓂᓯᒋᔮᓯᓐ ᐋᐦ ᐱᒋᔅᑎᓂᒫᓐ ᓂᑎᐹᒋᒨᐎᓂᐦᐄᑭᓐ 
ᐋᔑᑯᒥᐱᐳᓐᐦ ᐙᔑᐦᐋᑖᑭᓂᐎᒡ ᐊᓐ ᑳ ᐄᔑ 
ᐋᐱᑎᔒᔥᑎᒫᐦᒡ 2022-2023 ᑳ ᐱᐳᐦᒡ᙮

ᒥᓐ ᒫᒃ ᐹᔨᒀᐤ, ᐅᔮ ᐹᐳᓂᔨᒡ, ᐊᓂᒌ ᑳ ᑭᒑᔅᒋᒧᐙᒡ 
ᓂᒧᐃ ᐅᐦᒋ ᐴᓃᐎᒡ ᐋᐦ ᐋᐱᑎᔒᔥᑎᐦᒡ ᐊᓂᔮ 
ᓈᑎᐙᔨᐦᑖᑯᓂᔨᒡ ᐋᐦ ᐱᒥᐱᔨᐦᑖᑭᓂᐎᐎᔨᒡ ᐊᓂᑎᐦ 
ᒑ ᒌᐦ ᐅᐦᒋ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᐋᑳ 
ᒑ ᐎᓂᑐᑎᐙᑭᓂᐎᐎᔨᒡ ᐊᐙᔨᐤᐦ ᐋᔑ ᒥᓯᓈᑖᔨᒡ 
22 ᐱᔅᑭᑎᓯᓂᐦᐄᑭᓂᔨᐤ ᐊᓂᑎᐦ ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᔨᐤ, ᔮᔨᑖ ᒑ 
ᑭᓂᐙᐱᐦᑎᑭᓂᐎᐎᔨᒡ ᐙᐦ ᐄᔑ ᐋᐱᑎᓰᓈᓂᐎᐎᔨᒡ, 
ᐋᔅᐱᔨᐦᑖᑭᓂᐎᐎᔨᒡ ᐋᐦ ᓅᑖᐦᑎᒀᓂᐎᐎᔨᒡ, ᐋᐦ 
ᓅᒋᓯᓈᓂᐎᐎᔨᒡ, ᐊᑎᐦᒄᐦ ᐋᐦ ᐐᐦ ᒥᓈᒋᐦᐋᑭᓂᐎᐎᔨᒡ, 
ᒑ ᐄᔥᑳᐳᐎᔥᑎᑭᓂᐎᐎᔨᒡ ᓈᔥᒡ ᐄᔨᐦᒡ ᓈᓈᓂᒌᒻ ᐋᐦ 
ᐄᔑᓈᑯᓂᔨᒡ ᒌᔑᑯᔨᐤ ᑭᔮᐦ ᐅᑖᐦ ᐄᔑ ᓃᔥᑖᒥᐦᒡ ᒑ 
ᐄᔅᐱᔨᐦᐄᐙᔨᒡ᙮
 
ᐊᑎᑎᐤ ᒫᒃ ᒑ ᒌᐦ ᒥᔪᐱᔨᐦᐄᐙᔨᒡ ᐊᓂᔮ ᐋᔑ 
ᐎᔮᔨᐦᑎᐦᒡ ᑭᔮᐦ ᐋᐦ ᐐᐱᔨᐦᑖᒡ ᒑ ᐄᔅᐱᔨᐦᑖᑭᓂᐎᐎᔨᒡ 
ᐊᓂᔮ ᑳ ᐄᔑ ᐐᔓᐙᒡ ᒑ ᒌᐦ ᐃᐦᑐᑎᑭᓂᐎᐎᔨᒡ, 
ᐊᓂᒌ ᑳ ᑭᒑᔅᑭᒧᐙᒡ ᓃᔓ ᐋᐱᑎᓰᐎᓐᐦ ᒌᐦ 
ᒋᔥᒋᐱᔨᐦᑖᐎᒡ ᐊᓂᑎᐦ ᒑ ᒌᐦ ᐅᐦᒋ ᐃᐦᑐᑎᒥᔨᒡ ᐊᓂᔮᐦ 
ᒥᔮᒨᐱᔨᒡ ᐊᓂᔮ ᔮᔨᑖ ᐙᐦ ᐃᐦᑐᑎᒥᔨᒡ ᐊᓂᑖᐦ ᐄᔑ 
ᓃᔥᑖᒥᐦᒡ᙮ ᐊᓂᔮ ᒫᒃ ᐙᐦᒋ ᒌᐦ ᐃᐦᑐᑎᐦᒡ, ᐅᑖᐦ 
ᐄᔑ ᓃᔥᑖᒥᐦᒡ ᔮᔨᑖ ᒑ ᒌᐦ ᐄᔅᐱᔨᔨᒡ ᐊᓂᔮ ᑳ 
ᐄᔑ ᐎᔮᔨᐦᑖᑯᓂᔨᒡ ᒌᐦ ᑭᓂᐙᐱᐦᑎᒧᒡ ᒑ ᒌᐦ ᐄᔑ 
ᐐᒋᐦᐄᐙᐱᔨᐦᑖᑭᓂᐎᐎᔨᒡ ᐅᑖᐦ ᐅᐦᒋ ᑎᐹᔨᐦᒋᒑᓰᓈᓐ 
ᑭᔮᐦ ᐊᓂᔮᐦ ᐐᔓᐙᐎᓐᐦ ᒑ ᐋᐱᑎᓂᔨᒡ ᐅᐦᒋ 
ᐋᐦ ᐐᐦ ᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ ᐋᔑ ᒥᓯᓈᔨᒡ 
ᐊᓂᑎᐦ 22 ᐱᔅᑭᑎᓯᓂᐦᐄᑭᓂᔨᐤ ᐋᔑ ᒥᓯᓈᑖᔨᒡ 
ᐊᓂᑎᐦ ᓂᔅᑯᒧᐎᓂᐦᒡ, ᐅᑖᐦ ᔑᕐᐱᕇᒃ ᔫᓂᕕᕐᓯᑏ 
ᐋᐦ ᐐᒑᐱᑎᓰᒫᒡ, ᑭᔮᐦ ᒑ ᐱᒥᐱᔨᐦᑖᑯᓂᔨᒡ ᐊᓂᔮ 
ᑳ ᐄᔑ ᐎᔮᔨᐦᑖᑯᓂᔨᒡ 2023 ᐲᐦᐃᒻ 2028 ᒑ 
ᐃᐦᑐᑎᑭᓂᐎᐎᔨᑯᐱᓈ ᓂᔮᔪᐱᐳᓐᐦ ᐄᔥᐱᔥ᙮

ᐋᐅᒄ ᒫᒃ ᒦᓐ ᑳ ᐎᔥᑎᐎᔨᐙᒡ ᐊᓐ ᒑᑳᑦ ᓂᔥᑐᐱᐳᓐᐦ 
ᑳ ᒋᐱᒋᐦᐄᐙᒡ ᐋᐦᑯᓱᐎᓐ ᑯᕕᑦ ᑳ ᐄᔑᓂᐦᑳᑖᒡ 
ᐊᓐ ᓈᐅᐃᔨᒡ ᐹᔨᑯᐱᐳᓐᐦ ᑳ ᒌ ᓂᔥᑎᐐᓈᓂᐎᒡ 
ᒥᔑᑳᒫᐦᔮᐅᐲᓯᒻ 2022 ᐅᑖᐦ ᐙᔥᑳᐦᐄᑭᓂᔑᔑᐦᒡ ᐋᑯᑎᐦ 
ᒦᓐ ᐃᔮᒄ ᑳ ᐃᐦᑖᓂᐎᒡ᙮ ᐋᑯᑎᐦ ᓈᔥᒡ ᑳ ᒥᔪᐱᔨᐦᐄᑯᒡ 
ᐅᒌ ᒥᔮᒨᐱᒡ ᐊᓂᔮ ᔮᔨᑖ ᒑ ᐃᐦᑐᑎᑭᓂᐎᐎᔨᒡ 
ᐋᐱᑎᓰᐎᓂᔨᐤ᙮ ᐋᔪᐎᒄ ᓈᔥᒡ ᑳ ᑖᐦᑭᐦᐅᑯᒡ ᐊᓂᑖᐦ 

ᓅᑎᒫᓵᓈᓂᐦᒡ ᑳ ᐄᔅᐱᔨᒡ᙮ ᓈᐦᐄᔨᐤ ᐋᐦ ᒌᐦ ᐹᐦᑎᐦᒡ 
ᒑᒀᔨᐤ ᐊᓂᔮ ᒑ ᒦᓄᐱᔨᐦᑖᑭᓂᐎᐎᔨᑯᐱᓈ ᐅᑖᐦ ᒑ 
ᐄᔑ ᐊᔥᒋᐱᔨᐦᑖᑭᓂᐎᐎᔨᒡ ᐄᓯᒫᓂᐦᒡ 1/ᓵᕐᓭᓪ/ᑭᔮᐦ 
ᐙᔥᑳᐦᐄᑭᓂᔒᐅᓰᐱᐦᒡ ᑳ ᐅᔅᑯᑎᒥᐦᒑᓂᐎᐎᔨᒡ, ᑭᔮᐦ 
ᓈᐦᐄᔨᐤ ᒌᐦ ᐙᐱᐦᑎᒧᒡ ᐋᐦ ᓅᑎᒫᓵᓂᐎᐎᔨᒡ ᒨᔥ ᑳ ᒌ 
ᐹᒋ ᐄᔑᓈᑯᓂᔨᒡ ᐊᓂᑖᐦ ᐙᔥᑳᐦᐄᑭᓂᔑᔒᐅᓰᐲᐦᒡ ᑭᔮᐦ 
ᐊᓂᑖᐦ ᑳ ᐄᔑ ᒥᒥᔪᐦᑭᐙᑭᓂᐎᐎᔨᒡ ᓂᒫᔅ ᑭᔮᐦ ᐋᐦ 
ᓂᒫᔥᑖᑯᐦᒑᓂᐎᐎᔨᒡ ᐄᔨᔨᐤᐦ ᒨᔥ ᑳ ᐹᒋ ᐃᐦᑐᑎᒥᔨᒡ ᙮ 
 
ᐅᒌ ᑳ ᒫᒦᓃᔥᑳᒑᒡ ᐅᐦᒋ ᐊᔅᒌᔨᐤ ᐋᐦ ᐐᐦ 
ᑭᓂᐙᔨᐦᑖᑯᓂᔨᒡ ᐅᑖᐦ ᒉᐃᒥᔅ ᐯᐃᐦ ᐐᐦ ᓂᓈᔅᑯᒫᐎᒡ 
ᐅᒋᒫᐦᑳᓐᐦ ᑭᓛᕐᒃ ᔑᑳᐱᔨᐤᐦ ᑭᔮᐦ ᐊᓂᔮᐦ ᑎᔮᐦᒋᔥᑳᑯᔨᒡ 
ᓵᒻᓯᓐ ᐎᔅᒌᐦ ᐋᐦ ᒌᐦ ᐹᒋ ᐐᑎᐱᒥᑯᒡ ᒫᒀᒡ ᐊᓂᑖᐦ 
ᐙᔥᑳᐦᐄᑭᓂᔑᔑᐦᒡ ᑳ ᐃᐦᑖᒡ᙮ ᒥᓯᐙ ᒫᒃ ᐊᐙᔨᐤᐦ 
ᐅᑖᐦ ᐃᐦᑖᐎᓂᐦᒡ ᐐᐦ ᓂᓈᔅᑯᒫᐎᒡ ᑳ ᐄᔥᐱᔑ 
ᒥᒥᔪᐦᑭᐙᑭᓂᐅᐎᒡ, ᓂᒋᔥᑭᐙᑭᓂᐅᐎᒡ ᑭᔮᐦ ᑳ 
ᒥᔪᒦᒋᓱᒡ ᓂᔅᒃᐦ ᐋᐦ ᒌᐦ ᓯᑭᐙᓂᐎᐎᔨᒡ ᑭᔮᐦ ᐋᐦ 
ᐅᔅᒋᓯᔨᒡ ᓅᑎᒥᔨᐙᓯᐤᐦ ᐋᐦ ᒌᐦ ᐊᔑᒫᑭᓂᐅᐎᒡ᙮ 

ᐊᓐ ᒫᒃ ᒫᐦᒋᒡ ᐙᐦᐐᐦᑎᒫᓐ, ᒥᐦᒑᑐ ᐊᐙᓂᒌ ᒌᐦ 
ᓂᑭᑎᒧᒡ ᐅᑖᐦ ᐋᐦ ᒌᐦ ᐹᒋ ᐊᔥᑎᐱᒡ ᓈᔥᒡ ᐋᐦ ᒌᐦ 
ᒥᔪᐐᒑᐱᓰᒥᔨᒥᐦᒡ ᐅᑎᐦ ᐋᐦ ᒫᒨᐳᐎᒋᐦᑦ᙮ ᐹᔨᒄ ᒫᒃ 
ᐊᓐ ᐊᐙᓐ ᑳ ᓂᑭᔑᔨᒥᐦᒡ ᓲᓰ ᐳᑎᕈ, ᐅᑖᐦ ᐅᐦᒋ 
ᑳᐦᓇᑖᐦ ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ ᐅᐙᔮᐱᒫᑭᓂᐎᑦ 
ᒥᑯᔖᒌᔑᑭᓂᐲᓯᒻᐦ 2019 ᐲᐦᐃᒻ ᒥᔑᑳᒫᐦᔮᐅᐲᓯᒻᐦ 2022, 
ᓂᐐᐦ ᒌᐦᑳᔮᐱᒫᓈᓐ᙮ ᑫᓖ ᓕᐱ ᐋᐅᒄ ᒦᓐ ᓈᐅᔥ ᑳ 
ᐐᑎᐱᒫᑦ ᐄᔨᔨᐤᐦ, ᐋᑯᑎᐦ ᑳ ᒫᒌᑦ ᐐᔖᑯᐲᓯᒻᐦ 2022, 
ᓈᔥᒡ ᐋᐦ ᒌᐦ ᒥᔻᐱᑎᓰᑦ ᒫᒀᒡ ᑳ ᐐᑎᐱᒥᔨᒥᐦᑦ᙮ 
ᒫᐦᒋᒡ ᒫᒃ ᑭᕃᐃᒻ ᒸᕆᓐ, ᐅᑖ ᓂᒥᓯᓂᐦᐄᒑᐅᑭᒥᑯᓈᐦᒡ 
ᐋᑯᑖᐦ ᑳ ᐅᐦᒋ ᐋᐱᑎᓰᑦ 13 ᑎᐦᑐᐱᐳᓐᐦ ᐄᔥᐱᔥ, 
ᐋᑯᑎᐦ ᑳ ᐐᐦᑎᐦᒃ ᒑ ᓂᑭᔑᔨᒥᐦᒡ ᒥᒋᓲᐲᓯᒻᐦ 2023᙮ 
ᐋᐦ ᒫᒥᑐᓈᔨᒥᒋᐦᑦ, ᒥᔥᑏᐦ ᒑᒀᔨᐤ ᒌᐦ ᒋᔅᒑᔨᐦᑎᒻ, ᒌᐦ 
ᒥᔻᐱᑎᓰᐤ ᑭᔮᐦ ᒨᔥ ᑯᐃᔅᒄ ᒌᐦ ᐃᐦᑐᑎᒻ ᐅᑖᐱᑎᓰᐎᓐ 
ᑭᔮᐦ ᑯᐃᔅᒄ ᒌᐦ ᐃᐦᑐᑎᐙᐤ ᒥᓯᐙ ᐊᐙᔩᐤᐦ᙮ ᐅᑎᐦ 
ᒫᒃ ᒥᓯᐙ ᐋᐦ ᒫᒨᐱᔮᐦᒡ ᓂᐐᐦ ᓂᓈᔅᑯᒫᓈᓐ ᒥᔅᑎᕐ 
ᒸᕆᓐ ᑭᔮᐦ ᐊᓂᔮᐦ ᓃᔓ ᐅᐐᒑᐱᑎᓰᒫᑭᓐᐦ ᒦᔐᓪ 
ᓕᑐᒃ-ᓛᐱᔦᐃᕐ, ᐅᒋᒫᐤ ᒥᓯᓂᐦᐄᒑᐅᑭᒥᑯᐦᒡ, ᑭᔮᐦ 
ᐄᕚ ᐎᓪᕝ, ᒥᓯᓂᐦᐄᒑᐅᑭᒥᑯᐦᒡ ᐋᐱᑎᓰᓯᐤ, ᐊᓂᔮ ᑳ 
ᐄᔥᐱᔑ ᒥᔻᐱᓰᒡ, ᓈᔥᒡ ᐋᐦ ᒌᐦ ᓰᐲᐙᓯᒡ ᑭᔮᐦ ᒨᔥ 
ᐅᑖᐱᑎᓰᐎᓂᐙᐤ ᐋᐦ ᒌᐦ ᒋᔅᒋᓰᑎᑎᐦᒡ ᐅᐦᒋ ᐅᔮ ᐋᐦ 
ᑭᒑᔅᒋᒧᐎᒋᐦᒡ ᐋᐦ ᐐᐦ ᑭᓂᐙᔨᐦᑖᑯᓂᔨᒡ ᐊᔅᒌᔨᐤ ᐅᑖᐦ 
ᒉᐃᒥᔅ ᐯᐃᐦ᙮

ᐋᓕᑭᓵᓐᑎᕐ-ᑮ ᑯᑌᐃ
ᑳ ᓃᑳᓂᐱᔥᑎᐦᒃ

ᓈᑳᓂᐱᔥᑎᐦᒃ ᐅᑎᔨᒧᐎᓐ



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ

ᐊᔅᒌᓯᓂᐦᐄᑭᓐ ᐋᐦ ᓅᑯᐦᒡ ᐊᓂᑎᐦ ᓈᔥᒡ ᒑ ᓈᑭᑎᐙᔨᐦᑖᑯᐦᒡ ᐊᔅᒌ ᑭᔮᐦ 
ᐱᒫᑎᓰᐎᓐ (ᐱᔅᑭᑎᓯᓂᐦᐄᑭᓐ 22)

iv

ᐊᓂᑎᐦ 22 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ ᒉᐃᒥᔅ ᐯᐃᐦ 
ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓐ ᐋᑯᑎᐦ ᒫᓯᓈᑖᒡ ᒑ 
ᐄᔑ ᓈᑭᑎᐙᔨᐦᑖᑯᐦᒡ ᐊᔅᒌ ᑭᔮᐦ ᐱᒫᑎᓰᐎᓐ ᐋᑳ 
ᓈᔥᒡ ᒑ ᑖᐦᑭᐦᐄᒑᐱᔨᒡ ᒑᒀᓐ ᐋᑳ ᒑ ᒥᔪᑐᑖᒡ ᐅᑖᐦ ᒑ 
ᐋᐱᑎᓰᓈᓂᐎᒡ ᒫᓯᓈᑖᒡ ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ 
ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᐦᒡ ᐊᔅᒌ, ᓂᑑᐦᐅᐎᓐ ᑭᔮᐦ 
ᐄᔨᔨᐤ ᑭᔅᒋᐦᐅᐎᓐᐦ᙮ ᐊᓂᑎᐦ ᒫᒃ 22 ᑳ ᐄᑎᓯᓈᑖᒡ 
ᐋᑯᑎᐦ ᐙᐦᑖᑯᐦᒡ ᔮᔨᑖ ᒑ ᑭᓂᐙᐱᐦᑎᑭᓂᐎᒡ 
ᐄᔨᔨᐅᒡ ᐅᑭᔅᒋᐦᐅᐎᓂᐧᐋᐤᐦ ᐅᐦᒋ ᐋᐦ ᓂᑑᐦᐅᒡ, ᐋᐦ 
ᓅᑎᒫᓵᒡ ᑭᔮᐦ ᐋᐦ ᐎᓂᐦᐄᒑᒡ ᐋᔑ ᒥᓯᓈᑖᒡ ᐊᓂᑎᐦ 
24 ᐱᔅᑭᑎᓯᓂᐦᐄᑭᓂᐦᒡ ᓂᔅᑯᒧᐎᓂᐦᒡ᙮ ᒥᔑᐤ ᒫᒃ ᐐᐦ 
ᐋᐱᑎᓰᓈᓂᐎᒑ ᔮᔨᑖ ᒋᑭ ᑭᓂᐙᐱᐦᑎᑭᓂᐎᔨᐤᐦ 
ᐅᔮᐦ ᐅᑭᔅᒋᐦᐅᐎᓂᐧᐋᐤᐦ, ᒑ ᐄᔑ ᓈᓈᑭᒋᔥᑖᑭᓂᐎᒡ 
ᐊᔅᒌ ᑭᔮᐦ ᓂᐲ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ 
ᐅᐱᒫᑎᓰᐎᓂᐙᐦᒡ, ᔮᔨᑖ ᒑ ᑭᓂᐙᐱᐦᑎᑭᓂᐎᒡ 
ᐐᔓᐙᐎᓐᐦ ᑭᔮᐦ ᐄᑎᔓᐙᐎᓐᐦ ᐐᐦ ᐋᐱᑎᓰᓈᓂᐎᒑ᙮ 

ᐊᓂᑎᐦ 22 ᑳ ᐄᑎᓯᓈᑖᒡ ᐱᔅᑭᑎᓯᓂᐦᐄᑭᓐ ᒉᐃᒥᔅ 
ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ ᐋᑯᑎᐦ 
ᒫᓯᓈᑖᒡ ᒑ ᐃᐦᑖᒡ ᐊᐙᓂᒌ ᐅᑖᐦ ᒉᐃᒥᔅ ᐯᐃᐦ ᒑ 
ᑭᒑᔅᒋᒧᐙᒡ ᐅᐦᒋ ᐋᐦ ᐐᐦ ᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ, 
ᐄᔨᔨᐅᒡ ᐅᓵ ᐋᐦ ᐊᔥᑎᐱᒡ, ᐅᑖᐦ ᑳᐦᓈᑖᐦ ᑭᔮᐦ ᑯᐯᒃ 
ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᐎᔮᔨᐦᑖᑯᓯᒡ ᐊᓂᑎᐦ ᒑ 
ᒌᐦ ᐅᐦᒋ ᓈᓂᑑᒋᔅᒑᔨᐦᑖᑯᐦᒡ ᑭᔮᐦ ᒑ ᓈᓈᑭᒋᔥᑖᒡ ᒑ 
ᐄᔑ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ 
ᐱᒫᑎᓰᐎᓂᔨᐤ ᒑ ᐄᔑ ᒫᒥᑐᓈᔨᐦᑎᒥᐦᐄᐙᔨᒡ ᐅᑖᐦ 
ᒉᐃᒥᔅ ᐯᐃᐦ (ᐋᔑ ᓅᑯᐦᒡ ᐊᓂᑎᐦ ᐊᔅᒌᐅᓯᓂᐦᐄᑭᓂᐦᒡ᙮ 
ᐅᒌ ᒥᔮᒨᐱᒡ ᐋᐅᑯᓂᒡ ᓂᔮᓈᑭᒋᔥᑖᒡ ᔮᔨᑖ ᐱᑎᒫ ᒑ 
ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐦ ᐐᐦ 
ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᐱᒫᑎᓰᐎᓂᔨᐤ ᐅᑖᐦ 
ᐄᔨᔨᐅᔅᒌᐦᒡ, ᑭᔮᐦ ᐋᔪᐎᒄ ᐋᑖᐱᑎᓰᒡ ᐋᐦ ᑭᒑᔅᒋᒫᒡ 
ᑎᐹᔨᐦᒋᒑᓯᐤᐦ ᒑ ᐄᔑᓈᑯᐦᑖᔨᒡ ᐅᐐᔓᐙᐎᓂᔨᐤᐦ 
ᑭᔮᐦ ᐅᑏᑎᔓᐙᐎᓂᔨᐤᐦ ᑭᔮᐦ ᒑ ᒑᐙᐦᒌᔨᐙᔨᒡ ᐋᐦ 
ᐋᔨᒥᐦᐋᑭᓂᐎᐎᔨᒡ ᐊᓂᔮᐦ ᒑ ᑖᐦᑭᐦᐅᑯᔨᒡ᙮ ᐋᑯᑎᐦ 
ᐙᐦᒋ ᑭᓂᐙᔨᐦᑖᑯᓂᔨᒡ ᐄᔨᔨᐅᒡ ᐅᑭᔅᒋᐦᐅᐎᓂᐋᐤᐦ 
ᑭᔮᐦ ᐅᑎᔅᒌᐋᐤ ᐊᓂᑎᐦ ᐙᐦᒋ ᒥᒥᔒᒡ, ᐋᔑ ᒥᓯᓈᑖᒡ 
ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ ᒉᐃᒥᔅ ᐯᐃᐦ ᑭᔮᐦ 
ᐊᑎᒫᐲᓯᒻ ᑯᐯᒃ ᓂᔅᑯᒧᐎᓂᐦᒡ᙮

ᐊᓂᒌ ᑳ ᑭᒑᔅᒋᒧᐙᒡ ᐋᑎ ᐃᔨᑖᐱᑎᓰᒡ, ᐋᔑ 
ᐐᐦᑎᐦᒡ ᒑ ᐃᐦᑎᓈᓂᐎᔨᑯᐱᓈ, ᑭᔮᐦ ᐙᐦᑎᐦᒡ ᒑ 
ᐃᐦᑎᓈᓂᐎᔨᑯᐱᓈ ᐋᐦ ᑭᓂᐙᐱᐦᑎᐦᒡ ᐊᓂᔮ 22 ᑳ 
ᐄᑎᓯᓈᑖᔨᒡ ᐱᔅᑭᑎᓯᓂᐦᐄᑭᓂᔨᐤ ᓂᔅᑯᒧᐎᓂᐦᒡ ᑭᔮᐦ 

ᐊᓐ ᒑ ᐄᔑ ᐹᔣᔨᐦᑖᑯᐦᒡ ᑖᐧᐹᐦ ᒑ ᐃᐦᑐᑎᑭᓂᐎᒡ ᐊᓐ 
ᓈᐅᔨᒡ ᑳ ᐄᔑ ᐎᔮᔨᐦᑖᑯᐦᒡ 2018-2023:

1.	 ᒑ ᐋᐦᒋᔥᑖᑭᓂᐎᒡ ᑭᔮᐦ ᐊᑎᑎᐤ ᒑ ᐐᐦ 
ᒥᔪᓂᓯᑐᐦᑖᑭᐦᑖᑭᓂᐎᒡ ᐊᓐ 22 ᑳ ᐄᑎᓯᓈᑖᒡ 
ᐱᔅᑭᑎᓯᓂᐦᐄᑭᓐ ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᒡ 
ᐊᔅᒌ ᑭᔮᐦ ᓂᐲ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᒡ 
ᐱᒫᑎᓰᐎᓂᐦᒡ ᒑ ᓈᓂᑑᒋᔅᒑᔨᐦᑖᑯᐦᒡ ᑭᔮᐦ ᒦᓐ ᒑ 
ᑭᓂᐙᐱᐦᑎᑭᓂᐎᒡ;

2.	 ᐊᑎᑎᐤ ᒑ ᐐᐦ ᒥᔪᐐᒑᐱᑎᓰᒫᒡ ᐊᓂᔮᐦ ᐅᑖᐦ 
ᐊᑎᒫᐲᓯᒻ ᐙᒋᐦᐄᑯᒡ ᐊᓂᒌ ᑳ ᒫᒦᓄᔥᑳᒑᒡ;

3.	 ᐊᑎᑎᐤ ᒑ ᒋᔅᒑᔨᐦᑎᔨᐙᒡ ᑭᔮᐦ ᐊᑎᑎᐤ ᒑ 
ᐐᐦ ᐙᐱᐦᑎᔨᐙᒡ ᑯᑎᒃᐦ ᐊᐙᔨᐤᐦ ᒑ ᒌᐦ 
ᐳᐎᔮᔨᐦᑎᒥᔨᒡ ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ 
ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᐋᔑ ᑖᐦᑭᐦᐄᒑᐱᔨᔨᒡ 
ᐱᒫᑎᓰᐎᓂᐦᒡ ᐅᑖᐦ ᐊᑎᒫᐲᓯᒻ; ᑭᔮᐦ

4.	 ᔮᔨᑖ ᒑ ᒥᔪᓂᓯᑐᐦᑖᑯᐦᒡ ᐋᔑᓈᑯᐦᒡ ᐋᐦ 
ᐎᔮᔨᐦᑖᑯᐦᒡ ᒑ ᐄᔑ ᐋᐱᑎᐦᒡ ᐊᔅᒌ ᑭᔮᐦ ᐊᓐ ᐙᐦ 
ᐄᑖᐱᑎᓰᓈᓂᐎᒡ ᑭᔮᐦ ᐋᔑ ᒥᓯᓈᑖᒡ 22 ᑳ ᐄᒋᔥᑖᒡ 
ᐱᔅᑭᑎᓯᓂᐦᐄᑭᓐ ᐐᔓᐙᐎᓐ᙮

ᐊᓐ ᑳ ᐄᔑ ᐎᔮᔨᐦᑖᑯᐦᒡ ᒑ ᐄᔑ ᐋᐱᑎᔒᔥᑎᑭᓂᐎᒡ 
ᐋᑯᑖᐦ ᐅᑖᐦ ᒑ ᒌᐦ ᒥᔅᑭᑭᓂᐎᒡ ᓂᑐᐙᐱᐦᒋᑭᓂᐦᒡ ᐅᑖᐦ 
ᐅᐦᒋ ᑳ ᑭᒑᔅᒋᒧᐙᒡ ᐋᐦ ᐅᐦᒋᐱᔨᔨᒡ: https://ccebj-
jbace.ca/images/documents/about/JBACE-
Strategic-Plan-2018-2023-FINAL.pdf

ᐋᐦ ᑎᐹᑎᑖᒡ

https://ccebj-jbace.ca/images/documents/about/JBACE-Strategic-Plan-2018-2023-FINAL.pdf
https://ccebj-jbace.ca/images/documents/about/JBACE-Strategic-Plan-2018-2023-FINAL.pdf
https://ccebj-jbace.ca/images/documents/about/JBACE-Strategic-Plan-2018-2023-FINAL.pdf


ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ2

ᑯᐯᒃ ᑎᐹᔨᐦᒋᒑᓯᐤ ᒑ ᐃᐦᑐᑎᐦᒃ

ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᑳ ᐄᔑ 
ᐎᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐎᒡ ᐋᐦ 
ᓅᑖᐦᑎᒀᓂᐎᒡ 

ᐊᓂᒌ ᑳ ᑭᒑᔅᒋᒧᐙᒡ ᐅᐦᒋ ᐊᔅᒌᔨᐤ ᐋᐦ ᐐᐦ 
ᒥᓈᒋᔥᑖᑭᓂᐎᐎᔨᒡ ᐅᑖᐦ ᒉᐃᒥᔅ ᐯᐃᐦ ᒋᑭ ᒌᐦ 
ᓈᓂᑑᒋᔅᒑᔨᐦᑎᒧᒡ ᑭᔮᐦ ᒋᑭ ᒌᐦ ᐐᐦᑎᒧᒡ ᐋᑖᔨᐦᑎᒥᐦᐄᑯᒡ 
ᑳ ᐄᔑ ᐎᔮᔨᐦᑖᑯᓂᔨᒡ ᒑ ᐄᔅᐱᔨᐦᑖᑭᓂᐎᐎᔨᒡ ᐋᐦ 
ᓅᑖᐦᑎᒀᓂᐎᐎᔨᒡ ᐅᑖᐦ ᑳ ᐅᔑᐦᑖᑭᓂᐎᐎᔨᒡ ᑯᐯᒃ 
ᑎᐹᔨᐦᒋᒑᓰᓈᐦᒡ ᐊᔅᒌᐦ ᐋᐦ ᐅᐦᒋ ᐅᑎᓂᑭᓂᐎᐎᔨᒡ ᑭᔮᐦ 
ᐋᐦ ᓅᑖᐦᑎᒀᓂᐎᐎᔨᒡ ᐋᐦ ᐅᐦᒋ ᑭᓂᐙᐱᐦᑎᑭᓂᐎᐎᔨᒡ 
ᐅᑖᐦ ᐋᑯᓂᐦᐄᒑᐱᔨᔨᒡ ᐊᑎᒫᐲᓯᒻ ᐋᐦᒸᔮᐦ ᐅᐦᒋ 
ᓂᐦᐋᔨᐦᑎᒥᐦᐄᐙᔨᒡ ᐅᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ᙮ ᐋᔪᐎᒄ 
ᐅᔮ ᓂᒥ ᐅᐦᒋ ᐴᓂᐱᔨᔨᐤ ᔮᔨᑖ ᒑ ᒌᐦ ᐃᐦᑐᑎᒧᐙᑯᐱᓈ᙮ 
ᒥᐦᒑᑐ ᒑᒀᓐ ᐄᔑᓈᑯᓐ ᒑ ᑭᓂᐙᐱᐦᑎᑭᓂᐎᑯᐱᓈ ᐋᐦ 
ᑖᐦᑭᐦᐄᒑᐱᔨᒡ ᐅᑖᐦ ᐊᑎᒫᐲᓯᒻ (ᐱᑯᓂᒑ ᐋᐙᓰᓯᒡ, ᐊᓂᑖᐦ 
ᒑ ᒌᐦ ᐅᐦᒋ ᓈᑎᐦᐄᑭᓂᐎᒡ ᑭᔮᐦ ᐄᔅᐱᔨᓈᓂᐎᒡ ᐅᑖᐦ 
ᐊᑎᒫᐲᓯᒻ) ᐋᑯᑎᐦ ᐊᑎᑎᐤ ᒑ ᒌᐦ ᐅᐦᒋ ᒥᔪᐱᔨᒡ ᐋᐦ 
ᐅᐙᔮᔨᐦᑖᑭᓂᐎᒡ ᒑ ᐄᔅᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ 
ᑭᔮᐦ ᒑ ᐄᔑ ᐱᒥᐱᔨᐦᑖᑭᓂᐎᒡ᙮ ᐄᔅᑯᑎᒃ ᑳ ᐃᔮᔅᑭᐐᒡ 
ᐅᒌ ᑳ ᑭᒑᔅᒋᒧᐙᒡ ᒦᓐ ᒑ ᑭᓂᐙᐱᐦᑎᐦᒡ ᐊᓂᔮ ᒑ 
ᐄᔅᐱᔨᐦᑖᑭᓂᐎᐎᔨᒡ ᐋᐦ ᓅᑖᐦᑎᒀᓂᐎᐎᔨᒡ 2023 ᐲᐦᐃᒻ 
2028, ᒌᐦ ᒫᒨᓂᐙᐎᒡ ᓂᔅᒋᐲᓯᒻᐦ ᑳ ᐊᑯᒋᓂᔨᒡ 2022 ᑳ 
ᑎᑯᔑᓂᔨᒡ ᐊᓂᔮ ᐙᒋᑳᐳᐎᔥᑖᑯᒡ ᑭᔮᐦ ᓂᓈᐦᑭᐤ ᒑᒀᔨᐤ 
ᐋᐦ ᐱᒥᐱᔨᐦᑖᑭᓂᐎᐎᔨᒡ ᐋᐦ ᐅᐦᒋ ᐅᐙᔮᐱᒫᑭᓂᐎᐎᔨᒡ 
ᒑ ᑭᓂᐙᐱᐦᑎᐦᒡ ᐊᓂᔮ ᐅᑖᐦ ᐄᔑ ᐅᑖᐦᒡ ᔖᔥ ᒦᓐ 
ᐋᐦ ᒌᐦ ᑭᓂᐙᐱᐦᑎᑭᓂᐎᐎᔨᒡ ᑭᔮᐦ ᐊᓂᑖᐦ ᒑ ᒌᐦ ᐄᔑ 
ᐋᐦᒋᔥᑖᑭᓂᐎᐎᔨᒡ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᔨᒡ᙮ ᐆᑎᐦ 
ᒫᒃ ᑳ ᓂᔥᑎᐐᓈᓂᐎᒡ ᐋᑯᑎᐦ ᑳ ᐄᔑᓈᑯᐦᒡ ᒑ ᒌᐦ 
ᐋᔨᒸᐅᐦᐄᐙᔨᒡ ᐋᑎ ᐃᔨᑖᐱᑎᓰᒡ ᐅᒌ ᑳ ᑭᒑᔅᒋᒧᐙᒡ 
ᐅᐦᒋ ᐊᓂᔮ ᑳ ᐄᔑ ᐎᔨᐱᔨᐦᑖᑭᓂᐎᐎᔨᒡ ᐋᐦ 
ᓅᑖᐦᑎᒀᓂᐎᐎᔨᒡ ᒑ ᐄᔅᐱᔨᐦᑖᑭᓂᐎᐎᔨᒡ᙮ 

ᑳ ᒌᔑᓂᔥᑎᐐᓈᓂᐎᒡ ᐊᐱᔒᔥ ᒌᐦ ᐋᐦᒋᔥᑖᑭᓂᐤ ᐊᓂᑖᐦ 
ᒑ ᐄᔅᐱᔨᐦᑖᑭᓂᐎᒡ ᒦᓐ ᐋᐦ ᑭᓂᐙᐱᐦᑎᑭᓂᐎᒡ ᑳ 
ᔖᐳᐦᑎᐙᐱᔨᐦᑖᑭᓂᐎᒡ ᐅᐱᐦᐆᐲᓯᒻ 2022᙮ ᑳ ᑎᒀᒋᓂᔨᒡ 
2022, ᐊᓂᒌ ᑳ ᑭᒑᔅᒋᒧᐙᒡ ᒌᐦ ᐄᑎᔓᐙᐎᒡ ᐐᔨᐐᑎᒫ 
ᒑ ᐅᐦᑎᓈᑭᓂᐎᐎᔨᒡ ᐊᐙᔨᐤᐦ ᒑ ᑭᓂᐙᐱᐦᑎᒥᔨᒡ 
ᐊᓂᔮ ᐙᐦ ᐃᐦᑐᑖᑭᓂᐎᐎᔨᒡ, ᓈᔥᒡ ᐹᑎᒫᐦ ᐋᐦ ᒌᐦ 
ᐅᑎᐦᑎᐦᐅᐙᔨᒡ ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ 

ᐅᐦᒋ ᓈᓈᑭᒋᔥᑖᑭᓂᐎᐎᔨᒡ ᐊᔅᒌᐦᒡ ᐋᐦ ᐅᑎᐦᑎᑭᓂᐎᐎᔨᒡ 
ᓂᓈᐦᑭᐤ ᒑᒀᔨᐤ ᑭᔮᐦ ᐋᐦ ᓅᑖᐦᑎᒀᓂᐎᐎᔨᒡ 
ᑭᔅᑭᑎᓂᐲᓯᒻᐦ 15, 2022᙮ ᒋᓵᐲᓯᒻᐦ ᑳ ᐊᑯᒋᓂᔨᒡ 15, 
2023, ᐋᐦᒸᔮᐦ ᐅᐦᒋ ᒥᔮᐅᐱᔨᔨᒡ 90 ᑎᐦᑐᒌᔑᑳᐤᐦ ᑳ 
ᒥᔮᑭᓂᐅᐎᒡ ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ, ᐋᑯᑎᐦ 
ᑳ ᐄᑎᔑᐦᐋᒡ ᐅᒌ ᑳ ᑭᒑᔅᒋᒫᒑᒡ ᐅᑎᐹᒋᒨᓯᓂᐦᐄᑭ ᐋᐦ 
ᒥᓯᓈᑖᔨᒡ ᐊᓂᔮ ᓂᔮᔪ ᒑᒀᔨᐤ ᑳ ᓂᑎᐙᔨᐦᑎᐦᒡ ᒑ 
ᐋᐦ ᒋᔥᑖᑭᓂᐎᐎᔨᒡ ᑭᔮᐦ ᑯᑣᔥᒡ ᑎᐦᑣᐤ ᒌᐦ ᒥᔮᑭᓂᐤ 
ᑯᐯᒃ ᑎᐹᔨᐦᒋᒑᓯᐤ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᔨᒡ 
ᐅᐐᔓᐙᐎᓐ ᐅᐦᒋ ᐊᔅᒌᐦᒡ ᐋᐦ ᐅᐦᑎᓂᑭᓂᐎᐎᔨᒡ ᑭᔮᐦ 
ᐋᐦ ᓅᑖᐦᑎᒀᓂᐎᐎᔨᒡ᙮

ᐊᓐ ᒫᒃ ᑳ ᐃᔮᔨᒸᐅᐦᐄᐙᒡ ᒑᒀᓐ ᑳ ᓂᔥᑎᐐᓈᓂᐎᒡ 
ᓂᔅᒋᐲᓰᒻ ᑳ ᐊᑯᒋᐦᒃ ᐋᑯᑎᐦ ᑳ ᑯᒀᒋᔅᒑᒧᓈᓂᐎᐎᔨᒡ 
ᐋᑖᐱᑎᓰᒡ ᐅᒌ ᑳ ᑭᒑᔅᒋᒫᒑᒡ ᐅᐦᒋ ᐊᓂᔮ ᐋᐦ 
ᐎᔨᐱᔨᐦᑖᑭᓂᐎᐎᔨᒡ ᐋᐦ ᓅᑖᐦᑎᒀᓂᐎᐎᔨᒡ᙮ ᐊᔮᐱᒡ 
ᒌᐦ ᐋᔨᒸᐅᐦᐄᐙᐤ ᒫᒀᒡ ᒦᓐ ᑳ ᑭᓂᐙᐱᐦᑎᑭᓂᐎᒡ 
ᑭᔮᐦ ᐊᓂᒌ ᒥᓯᐙ ᒫᓈᔨᑎᒡ ᒋᑭ ᑭᓂᐙᐱᐦᑎᒧᒡ ᐅᔮ 
ᐃᔮᔨᒸᐅᐦᐄᐙᔨ ᐊᓂᑖᐦ ᐄᔑ ᓃᔥᑖᒥᐦᒡ᙮

ᐋᐦ ᓅᒋᓯᓈᓂᐎᒡ ᐐᔓᐙᐎᓐ-ᐱᑎᒫ ᒑ 
ᐱᒋᔅᑎᔓᐙᑖᑭᓂᐎᒡ ᒑ ᒌᐦ ᓅᒋᓯᓈᓂᐎᒡ

ᐊᓂᒌ ᑳ ᑭᒑᔅᒋᒫᒑᒡ ᒌᐦ ᐊᔨᒥᐦᐋᑭᓂᐅᐎᒡ ᐄᔅᑯᑎᒃ 
ᑳ ᐅᔑᐦᑖᑭᓂᐎᐎᔨᒡ ᐐᔓᐙᐎᓐᐦ ᐊᓂᑖᐦ ᒑ 
ᐄᔅᐱᔨᐦᑖᑭᓂᐎᐎᔨᒡ ᐋᐦ ᐅᔥᑳᔨᒡ ᐐᔓᐙᐎᓂᔨᐤ ᐋᐦ 
ᐐᐦ ᓅᒋᓯᓈᓂᐎᐎᔨᒡ ᐃᔅᑯᑎᒃ ᑳ ᐅᑎᓂᑭᓂᐎᒡ ᐊᓐ 
ᐐᔓᐎᐋᐎᓐ 102 ᑳ ᐄᒋᔥᑖᒡ - ᐋᑯᑖᐦ ᐋᔑᓈᑯᐦᒡ ᐆ 
ᐐᔓᐙᐎᓐ ᐋᐦ ᐐᐦ ᐱᒥᐱᔨᐦᑖᑭᓂᐎᒡ ᐋᐦ ᓅᒋᓯᓈᓂᐎᒡ 
ᑖᓐ ᐊᓐ ᔮᔨᑖ ᒑ ᓈᓈᑭᒋᔥᑖᑭᓂᐎᒡ ᐅᐦᒋ ᐋᐦ ᐐᐦ 
ᓈᑭᑎᐙᔨᐦᑖᑯᐦᒡ ᔮᔨᑖ ᒑ ᒥᓈᒋᔥᑖᑭᓂᐎᒡ ᐊᔅᒌ ᑭᔮᐦ ᓂᐲ 
ᑭᔮᐦ ᐅᔅᑯᑎᒻ ᐋᑳ ᑯᔥᑖᑎᑯᐦᒡ ᐊᓐ ᐋᔑᓈᑯᐦᑖᑭᓂᐎᒡ 
, ᒑ ᓈᓈᑭᒋᔥᑖᑭᓂᐎᒡ ᐋᔑ ᐋᐱᑎᐦᒡ ᐱᐦᒋᐳᔨᑐᐎᓐ 
ᑭᔮᐦ ᒑ ᐎᔮᔨᐦᑖᑯᐦᒡ ᐊᓂᑖᐦ ᒑ ᐄᔑ ᓈᓈᑭᒋᔥᑖᑭᓂᐎᒡ 
ᐅᐦᒋ ᐅᑖᐹᓈᔅᑯᒡ ᐋᑳ ᓈᔥᑎᔨᒡ ᒑ ᐄᔅᐱᔨᐦᑖᒡ ᒑᒀᔨᐤ 
ᐋᐦ ᒫᔮᑎᓂᔨᒡ ᐅᑖᐦ ᒌᔑᑯᐦᒡ ᑳ ᐄᔑ ᐎᔮᔨᐦᑖᑯᐦᒡ 
2030 ᐋᐦ ᐱᐳᐦᒡ ᐅᑎᐦᒋᐱᔨᒑ᙮ ᐊᓂᒌ ᐋᐦ ᒥᓈᔨᑎᒡ 
ᑭᔮᐦ ᐙᒋᐦᐄᑯᒡ ᑳ ᑭᒑᔅᒋᒧᐙᒡ ᒌᐦ ᐐᑎᐱᒫᐎᒡ ᐊᓂᔮᐦ 
ᐋᑎ ᓂᓃᑳᓂᔥᑭᒥᔨᒡ ᓂᓈᐦᑭᐤ ᒑᒀᔨᐤ ᐊᑎᑎᐤ ᒑ 
ᒌᐦ ᒋᔅᒑᔨᐦᑎᐦᒡ ᐋᑎ ᐃᔨᔅᐱᔨᒡ ᒑᒀᔨᐤ ᑭᔮᐦ ᑯᐃᔅᒄ 
ᔮᔨᑖ ᒑ ᑭᓂᐙᐱᐦᑎᑭᓂᐎᐎᔨᒡ ᐊᓂᔮᐦ ᐐᔓᐙᐎᓐᐦ 
ᔮᔨᑖ ᒑ ᑭᓂᐙᐱᐦᑎᑭᓂᐎᐎᔨᒡ ᑭᔮ ᐊᓂᑎᐦ ᒑ 

ᓅᒻ ᐋᐦ ᒥᓯᓈᑖᒡ ᑳ ᐄᑖᐱᑎᓰᒡ ᑳ 
ᑭᒑᔅᒋᒧᐙᒡ ᐅᑖᐦ ᒉᐃᒥᔅ ᐯᐃᐦ ᐅᐦᒋ ᐋᐦ 
ᓈᑭᑎᐙᔨᐦᑖᑯᓂᔨᒡ ᐊᔅᒌᔨᐤ 2021-2022

ᐋᐦ ᐅᐦᒌᒡ ᒑ ᓂᒋᔥᑭᐙᒡ, ᐄᔨᔨᐤᐦ ᐅᑖᐦ 
ᐅᑎᐦᑖᐎᓂᐙᔨᐦᒡ ᑭᔮᐦ ᑯᑎᒃᐦ ᐊᐙᔨᐤᐦ ᒑ ᑖᐦᑭᐦᐅᑯᔨᒡ 
ᐅᔮ ᐋᐱᑎᓰᐎᓂᔨᐤ ᐙᐦ ᐃᐦᑐᑎᑭᓂᐎᐎᔨᒡ ᑭᔮᐦ 
ᒑ ᐹᐦᑎᐙᒡ ᐋᐦ ᐐᐦᑎᒥᔨᒡ ᐋᑖᔨᐦᑎᒥᐦᐄᑯᔨᒡ 
ᐊᓂᑎᐦ ᓃᔓᔨᒡ ᐋᑎ ᐃᔨᐦᑖᔨᒡ ᐊᑎᐦᒄᐦ ᒑ ᐄᔑ 
ᐱᒥᐱᔨᐦᑖᑭᓂᐎᐎᔨᒡ᙮ ᐋᑯᑎᐦ ᑳ ᓂᑎᐙᔨᐦᑖᑯᓯᒡ 
ᐅᒌ ᒥᔮᒨᐱᒡ ᒑ ᐱᒋᔅᑎᓂᐦᒡ ᐊᓂᔮ ᑳ ᐄᔑ 
ᐐᐦᑎᑭᓂᐎᐎᔨᒡ᙮ ᐋᔑᒸᑯᐲᓯᒻᐦ ᑳ ᐊᑯᒋᓂᔨᒡ 
2022 ᐋᑯᑎᐦ ᑳ ᐄᑎᔑᐦᐋᒡ ᐅᒥᓯᓂᐦᐄᑭᓂᐧᐋᐤ 
ᐋᐦ ᒋᔥᑎᒫᐎᓂᔨᒡ ᒑᒀᔨᐤ ᒑ ᒫᒥᑐᓈᔨᐦᑎᒥᐦᐄᐙᔨᒡ 
ᐐᐦ ᐋᐱᑎᓰᓈᓂᐎᐎᔨᒑ ᐋᐦ ᐎᔨᐱᔨᐦᑖᑭᓂᐎᐎᔨᒡ 
ᑭᔮᐦ ᐊᑎᐦᒄᐦ ᒦᓐ ᑳᐤ ᒑ ᒌᐦ ᒥᐦᒑᑎᔨᒡ ; ᑭᔮᐦ 
ᐊᓂᑖᐦ ᒑ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ ᑭᔮᐦ ᐊᓂᑖᐦ 
ᒑ ᐃᐦᑎᓈᓂᐎᐎᔨᒡ᙮ ᐋᔪᐎᒄ ᒦᓐ ᑳ ᐋᔥᑎᓂᐦᒡ 
ᑯᐯᒃ ᑎᐹᔨᐦᒋᒑᓯᐤᐦ ᒑ ᓃᔥᑖᒥᔥᑖᔨᒡ ᐊᓂᑖᐦ ᒑ 
ᐃᐦᑎᓈᓂᐎᐎᔨᒡ ᒦᓐ ᒑ ᐄᔑ ᒦᓄᐱᔨᐦᑖᑭᓂᐎᐎᔨᒡ 
ᐊᓂᔮ ᑳ ᐎᓈᒋᔥᑖᑭᓂᐎᐎᔨᒡ ᐋᐦ ᐐᒋᐦᐄᑯᒡ ᐊᓂᔮᐦ 
ᐙᒋᐦᒡ ᑏᔮᐦᑭᐦᐅᑯᔨᒡ , ᐋᐦ ᒋᔅᒋᓰᑎᑎᐦᒡ ᐊᓂᔮ ᐙᒋᐦ 
ᐋᔑᓈᑯᓂᔨᒡ ᐅᑖᐦ ᐊᔅᒋᔨᐤ ᑭᔮᐦ ᓂᐲᔨᐤ ᐊᑎᒫᐲᓯᒻ 
ᑭᔮᐦ ᔮᔨᑖ ᒑ ᐋᐱᑎᓂᔨᒡ ᐋᔑ ᒥᓯᓈᑖᔨᒡ ᒉᐃᒥᔅ 
ᐯᐃᐦ ᓂᔅᑯᒧᐎᓂᐦᒡ᙮ ᐋᐅᒄ ᒫᒃ ᒦᓐ ᓈᑎᐙᔨᐦᑖᑯᐦᒡ 
ᒑ ᑎᐹᐱᐦᑎᑭᓂᐎᐎᔨᒡ ᐊᓂᑎᐦ ᐋᑎ ᐃᔨᐦᑖᑦ ᐊᑎᐦᒄ 
ᐊᓂᑎᐦ ᒑ ᒌᐦ ᐅᐦᒋ ᒋᔅᒑᔨᐦᑖᑯᓂᔨᒡ ᐋᔑ ᑭᑖᐦᑭᐦᐅᑯᑦ 
ᓂᓈᐦᑭᐤ ᒑᒀᔨᐤ ᑭᔮᐦ ᒌᔑᒄ ᓈᓈᓂᒌᒻ ᐄᔨᐦᒡ ᐋᐦ 
ᐄᑖᔨᐦᑖᑯᐦᒡ ᒥᓯᐦᑖᔅᑭᒥᒡ ᒫᒀᒡ ᐅᔮ ᐋᔑ ᑖᐦᑭᐦᐅᑯᑦ ᑭᔮᐦ 
ᒑ ᐄᔑ ᑖᐦᑭᐦᐅᑯᑦ ᐊᓂᑖᐦ ᐄᔑ ᓃᔥᑖᒥᐦᒡ᙮

ᓅᒻ ᐋᐦ ᒥᓯᓈᑖᒡ ᓂᓈᐦᑭᐤ ᐄᑎᔓᐙᐎᓐᐦ

ᑳ ᐱᐳᓂᔨᒡ 2023 ᒌᐦ ᓂᑐᒫᑭᓂᐅᐎᒡ ᐊᓂᒌ ᑳ 
ᑭᒑᔅᒋᒧᐙᒡ ᐅᐦᒋ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ 
ᑭᔮᐦ ᓂᐲᔨᐤ ᐅᑖᐦ ᒉᐃᒥᔅ ᐯᐃᐦ ᒑ ᐐᒋᐦᐄᐙᒡ 

ᐋᑎ ᐃᔨᐦᑖᔨᒡ ᐋᐱᑎᓰᓯᐤ, ᓂᒧᐃ ᒥᒄ ᐹᔨᒀᐤ ᐅᐦᒋ 
ᓂᔥᑎᐐᔥᑖᑭᓂᐆ ᐊᓐ ᔮᔨᑖ ᒑ ᓈᓈᑭᒋᔥᑖᑭᓂᐎᒡ 
ᐊᓂᑖᐦ ᐋᐦ ᐋᐱᑎᓰᓈᓂᐎᒡ᙮ ᑳ ᒌᔑ ᐊᔨᒥᐦᐄᑐᓈᓂᐎᒡ 
ᐊᓂᒌ ᑳ ᑭᒑᔅᒋᒫᒑᒡ ᒌᐦ ᐱᒋᔅᑎᓂᒧᒡ ᐊᓂᔮ ᑳ ᐄᔑ 
ᐐᐦᑎᑭᓂᐎᐎᔨᒡ ᐋᐦ ᓂᐦᐋᔨᐦᑎᒥᐦᐄᐙᔨᒡ ᐋᐦ ᐅᔥᑳᔨᒡ 
ᐐᔓᐙᐎᓂᔨᐤ ᑭᔮᐦ ᐋᐦ ᔒᑐᔥᑭᐦᒡ ᐊᓂᔮ ᑳ ᐄᔑ 
ᐋᐦᒋᔥᑖᑭᓂᐎᐎᔨᒡ᙮ ᐋᐅᒄ ᒫᒃ ᐆ ᑳ ᐋᔨᒸᐅᐦᐄᐙᒡ: 
ᐊᑎᑎᐤ ᒑ ᐊᔨᒥᐦᐄᑐᒡ ᐊᓂᒌ ᑎᔮᐦᑭᐦᐅᑯᒡ; ᓂᐎᒡ 
ᐹᔨᑯᓂᐦᒡ ᒑ ᐐᐦ ᐃᐦᑐᑖᑭᓂᐎᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ 
ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ ᐊᔅᒌᐦ ᐋᐦ ᐐᐦ 
ᒥᓈᒋᔥᑖᑭᓂᐎᒡ ᑭᔮᐦ ᐱᒫᑎᓰᐎᓂᐦᒡ ᐋᔑ ᒥᓯᓈᑖᒡ ᐊᓂᑎᐦ 
22 ᐱᔅᑭᑎᓯᓂᐦᐄᑭᓂᐦᒡ ᓂᔅᑯᒧᐎᓂᐦᒡ; ᒑ ᐐᐦᑖᑯᐦᒡ ᑭᔮᐦ 
ᒑ ᐄᔑ ᑖᐦᑭᐦᐄᒑᐱᔨᒡ ᐐᐦ ᒦᓄᐱᔨᐦᑖᑭᓂᐎᒑ ᐊᓂᑎᐦ 
ᐋᐦ ᒌᐦ ᐎᓈᒋᔥᑖᑭᓂᐎᒡ ᐊᔅᒌ; ᓂᑎᐙᔨᐦᑖᑯᐦᒑ ᐋᐦ 
ᐅᔥᑳᒡ ᒑ ᐄᔑ ᐐᔓᑖᑭᓂᐎᒡ ᐋᐦᒸᔮᐦ ᐋᐱᑎᓰᓈᓂᐎᒡ 
ᐱᑎᒫ ᒑ ᐃᐦᑐᑖᑭᓂᐎᒡ; ᑭᔮᐦ ᐊᓂᑎᐦ ᒑ ᐐᒋᒡ 
ᐋᐱᑎᓰᓯᐅᒡ ᒑ ᓈᓂᑑᒋᔅᒑᔨᐦᑎᐦᒡ ᓂᓈᐦᑭᐤ ᒑᒀᔨᐤ ᑭᔮᐦ 
ᐊᓐ ᐋᐦ ᒥᔖᒡ ᒑᒀᓐ ᒑ ᐄᔑ ᐋᐱᑎᐦᒡ ᐃᐦᑐᑖᑭᓂᐎᒑ 
ᐆ ᐋᐱᑎᓰᐎᓐ᙮ᒥᒋᓲᐲᓯᒻ ᑳ ᐊᑯᒋᐦᒃ 2023 ᐊᓂᒌ 
ᒥᔮᒨᐱᒡ ᒌᐦ ᒋᔅᒑᔨᐦᑎᔮᐎᒡ ᑯᐯᒃ ᑎᐹᔨᐦᒋᒑᓰᐤᐦ 
ᓂᔮᓈᑭᒋᔥᑖᔨᒡ ᐊᔅᒌᐦ ᐙᐦᑎᓂᑭᓂᐎᐎᔨᒡ ᑭᔮᐦ ᐋᐦ 
ᓅᑖᐦᑎᒀᓂᐎᐎᔨᒡ ᒑ ᐋᔨᒥᐦᐋᒡ ᐊᐙᔨᐤᐦ ᔮᔨᑖᐦ ᑯᐃᔅᒄ 
ᒑ ᐄᔑ ᑭᓂᐙᐱᐦᑎᑭᓂᐎᐎᔨᒡ ᐋᐱᑎᓰᐎᓂᔨᐤ ᐋᑳ 
ᓈᔥᒡ ᒑ ᐎᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᓅᒋᓯᓈᓂᐎᐎᔨᒑ, 
ᑭᔮᐦ ᒑ ᐋᔨᒧᑖᔨᒡ ᐋᐦ ᐅᔥᑳᔨᒡ ᐐᔓᐙᐎᓂᔨᐤ ᔮᔨᑖ 
ᒑ ᑭᓂᐙᐱᐦᑎᑭᓂᐎᐎᔨᒡ᙮ ᐋᑯᑎᐦ ᒑ ᐐᒋᐦᐄᐙᒡ ᑳ 
ᑭᒑᔅᒋᒫᒑᒡ ᐊᔨᒥᐦᐄᑐᓈᓂᐎᐎᔨᒑ ᓰᑯᓂᔨᒑ 2023᙮

ᐐᔓᐙᐎᓐ ᐅᐦᒋ ᐊᑎᐦᑯᒡ

ᒥᒋᓲᐲᓯᒻ ᑳ ᐊᑯᒋᐦᒃ 2022 ᒌᐦ ᐎᔮᔨᒫᑭᓂᐅᐎᒡ 
ᐊᐙᓂᒌ ᒑ ᓈᓂᑑᒋᔅᒑᔨᒫᒡ ᐊᑎᐦᒄᐦ ᐎᔨᐐᑎᒫ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ4

ᐋᐦ ᐊᔨᒥᐦᐋᑭᓂᐎᐎᔨᒡ ᑯᐯᒃ ᑎᐹᔨᐦᒋᒑᓯᐤᐦ 
ᓂᔮᓈᑭᒋᔥᑖᔨᒡᐦ ᒑ ᒌᐦ ᐄᔑᑳᐳᐎᔥᑎᑭᓂᐎᐎᔨᒡ 
ᓈᓈᓂᒌᒻ ᐋᐦ ᐄᔅᐱᔨᔨᒡ ᒌᔑᑯᔨᐤ ᒥᓯᐦᑖᔅᑭᒥᒡ, ᐋᐙᓰᔅ 
ᑭᔮᐦ ᐊᓂᔮ ᓈᔥᒡ ᐙᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ 
ᐅᐦᒋ ᐙᐦ ᐄᑎᔓᑎᒥᔨᒡ ᐊᓂᑎᐦ 8 ᐱᔅᑭᑎᓯᓂᐦᐄᑭᓂᐦᒡ 
ᐐᔓᐙᐎᓂᐦᒡ 2022 ᑳ ᐅᔑᐦᑖᑭᓂᐎᐎᔨᒡ, ᑭᔮᐦ ᐊᓂᔮᐦ 
ᐐᔓᐙᐎᓐᐦ ᒑ ᐋᐦᒋᔥᑖᑭᓂᐎᐎᔨᒡ ᐅᑖᐦ ᐅᓵ ᐊᔅᒌ 
ᐋᐦ ᐐᓐ ᒥᓈᒋᔥᑖᑭᓂᐎᒡ ᐐᔓᐙᐎᓂᐦᒡ᙮ ᐊᓂᑎᐦ 
ᐅᒥᓯᓂᐦᐄᑭᓂᐙᐦᒡ ᒥᒋᓲᐲᓯᒻᐦ 31, 2023 ᑳ ᒥᓯᓂᐦᐋᒧᐙᒡ 
ᑯᐯᒃ ᑎᐹᔨᐦᒋᒑᓯᐤᐦ ᐋᑯᑎᐦ ᑳ ᒋᔅᒑᔨᐦᑎᔮᒡ ᐋᔑᓈᑯᓂᔨᒡ 
ᐊᓂᔮ ᑳ ᐄᔑ ᒥᓯᓂᐦᐄᑭᓂᐎᐎᔨᒡ ᑳ ᒥᔮᑭᓂᐎᐎᔨᒡ 
ᐊᓂᔮ ᐙᒋᐦᒡ ᑎᔮᐦᑭᐦᐅᑯᔨᒡ, ᒥᒄ ᒌᐦ ᐐᐦᑎᒧᒡ ᐋᑳ 
ᐐᐦᑎᐦᒡ ᒑᒀᔨᐤ ᐅᐦᒋ ᐊᓂᔮᐦ ᓂᓈᐦᑭᐤ ᐐᔓᐙᐎᓐ ᓅᒻ 
ᑳ ᐅᔑᐦᑖᑭᓂᐎᐎᔨᒡ ᙮ ᐋᔪᐎᒄ ᐙᐦᒋ ᐋᑳ ᓈᔥᒡ ᐐᐦ 
ᒋᔅᑐᒡ ᐋᑳ ᑖᐦᑭᐦᐄᒑᐱᔨᔨᒡ ᐊᓂᔮᐦ ᐐᔓᐙᐎᓐᐦ ᐅᑖᐦ 
ᒉᐃᒥᔅ ᐯᐃᐦ ᐄᑖᐦᒑ ᑭᔮᐦ ᐋᑳ ᐅᐦᒋ ᑖᐦᑭᐦᐄᒑᐱᔨᔨᒡ 
ᐋᔑᓈᑯᓂᔨᒡ ᐅᑖᐱᑎᓰᐎᓂᐧᐋᐤ᙮

ᑳᐦᓈᑖᐦ ᑎᐹᔨᐦᒋᒑᓯᐤ ᒑ ᐃᐦᑐᑎᐦᒃ

ᐋᐦ ᓅᑎᒫᓵᓂᐎᒡ ᐐᔓᐙᐎᓐ

ᐅᒌ ᑳ ᑭᒑᔅᒋᒧᐙᒡ ᒥᐦᒑᑐᐱᐳᓐᐦ ᔖᔥ ᒌᐦ 
ᐐᑎᐱᐦᒑᒧᐎᒡ ᐋᐦ ᐃᔮᔨᒸᐅᐦᐄᐙᔨᒡ ᐊᓂᔮ ᒦᓐ ᒑ 
ᑭᓂᐙᐱᐦᑎᑭᓂᐎᐎᔨᒡ ᑭᔮᐦ ᐋᔑ ᒥᐱᒦᐱᔨᐦᑖᑭᓂᐎᐎᔨᒡ 
ᐋᐦ ᓅᑎᒫᓵᓂᐎᐎᔨᒡ ᐐᔓᐙᐎᓂᔨᐤ᙮ ᒫᒀᒡ ᑳ 
ᐱᒥᐱᔨᒡ 2022-2023 ᐅᒌ ᑳ ᑭᒑᔅᒋᒧᐙᒡ ᐋᔪᐎᒄ 
ᓃᔣᐤ ᑳ ᐐᒋᐦᐄᐙᒡ ᐋᐦ ᐃᔮᔨᒧᑖᔨᒡ ᑳᐦᓈᑖᐦ 
ᑎᐹᔨᐦᒋᒑᓰᐃᓈᐦᒡ ᐋᐦ ᐅᐦᒋ ᑭᓂᐙᐱᐦᑎᑭᓂᐎᐎᔨᒡ ᐋᐦ 
ᓅᑎᒫᓵᓂᐎᐎᔨᒡ ᑭᔮᐦ ᒋᐦᒋᐦᑭᒦᐦ ᐅᑖᐦ ᐅᐦᒋ ᑳᐦᓈᑖᐦ 
ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐎᐎᔨᒡ᙮ 
ᐊᓂᔮ ᓃᔥᑎᒻ ᑳ ᐃᐦᑐᑎᐦᒡ ᐅᐱᔥᑰᐲᓯᒻᐦ 2022, 
ᐅᒌ ᑳ ᑭᒑᔅᒋᒧᐙᒡ ᒌᐦ ᐱᒋᔅᑎᓂᒧᒡ ᐅᑎᔨᒧᐎᓂᐙᐅ 
ᐊᓂᔮ ᓅᒡ ᑳ ᐋᔨᒸᐅᐦᐄᐙᔨᒡ ᐅᐦᒋ ᓂᒫᔅ ᐋᑳ 

ᐃᐦᑖᔨᒡ ᒑ ᐃᐦᑐᑎᑭᓂᐎᐎᔨᒡ (ᐊᑳ ᐋᔨᒸᐅᐦᐄᐙᒡ ᐋᐦ 
ᓅᑎᒫᓵᔅᓂᐎᒡ), ᐋᔑ ᒥᓯᓈᑖᒡ ᐐᔝᐙᐎᓐ ᐅᐦᒋ ᐋᐦ 
ᓅᑎᒫᓵᓂᐎᒡ ᑭᔮᐦ ᐊᓂᒌ ᓈᔥᒡ ᐋᐦ ᑯᔅᐱᓈᑎᑯᓂᔨᒡ 
ᐋᑳ ᒑᒃ ᒑ ᐃᐦᑖᒡ ᑭᔮᐦ ᐋᔑ ᐱᒥᐱᔨᐦᑖᑭᓂᐎᐎᔨᒡ 
ᐊᓂᔮ ᒫᒀᒡ ᐋᑎ ᐃᔮᐱᑎᓂᔨᒡ ᐋᔑ ᒥᓯᓈᑖᔨᒡ 
ᐊᓂᔮ ᐐᔓᐙᐎᓂᔨᐤ ᐋᐦ ᓅᑎᒫᓵᓂᐎᐎᔨᒡ ᑭᔮᐦ 
ᐋᐦ ᑯᔅᐱᓈᑎᑯᓂᔨᒡ ᐋᑳ ᒑᒃ ᒑ ᐃᐦᑖᒡ ᓂᒫᓯᒡ᙮ 
ᐊᓂᑎᐦ ᐅᒥᓯᓂᐦᐄᑭᓂᐙᐦᒡ ᐋᑯᑎᐦ ᑳ ᐐᐦᑎᐦᒡ 
ᐊᑎᑎᐤ ᐋᐦ ᓂᑎᐙᔨᐦᑖᑯᓂᔨᒡ ᒋᔅᒑᔨᐦᑎᒧᐎᓂᔨᐤ 
ᐋᐦ ᓂᑎᐙᔨᐦᑖᑯᓂᔨᒡ ᒦᓐ ᒑ ᐊᔨᒥᐦᐋᑭᓂᐎᐎᔨᒡ 
ᑳᐦᓈᑖᐦ ᑎᐹᔨᐦᒋᒑᓯᐤᐦ ᐅᑖᐦ ᐊᔅᒌᔨᐤ ᐃᔮᔨᒸᐅᐦᐄᐙᔨᒡ 
ᐊᓂᑎᐦ ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ, ᐊᓂᔮ 
ᐅᑖᐱᑎᓰᐎᓂᐙᐤ ᐊᓂᒌ ᒑ ᓈᓈᑭᒋᔥᑖᐙᑯᐱᓈ ᐋᐦ 
ᓅᑎᒫᓵᓂᐎᐎᔨᒡ ᑭᔮᐦ ᐊᓂᑖᐦ ᒑ ᐄᔅᐱᔨᐦᑖᑭᓂᐎᐎᔨᒡ 
ᐊᑎᑎᐤ ᐋᐦ ᐐᐦ ᓈᑭᔑᒋᐦᐋᑭᓂᐅᐎᒡ ᐊᐙᓂᒌ᙮ 
ᐋᔪᐎᒄ ᒦᓐ ᑳ ᐋᔨᒧᑎᐦᒡ ᔖᔥ ᐋᐦ ᒌᐦ ᐱᒋᔅᑎᓂᐦᒡ 
ᒥᓯᓂᐦᐄᑭᓂᔨᐤ ᔮᔨᑖ ᒑ ᑭᓂᐙᐱᐦᑎᑭᓂᐎᐎᔨᒡ ᐅᐦᒋ 
ᐋᐦ ᐐᐦ ᐋᐱᑎᓰᓈᓂᐎᐎᔨᒡ ᐋᔑ ᒥᓯᓈᑖᔨᒡ 22 
ᐱᔅᑭᑎᓯᓂᐦᐄᑭᓂᔨᐤ ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ ᐅᐦᒋ 
ᐋᐦ ᓅᑎᒫᓵᓂᐎᐎᔨᒡ ᐐᔓᐙᐎᓂᔨᐤ ᑭᔮᐦ ᐊᓂᑖᐦ ᒑ 
ᒌᐦ ᐄᔑ ᐐᒋᐦᐄᐙᓂᐎᐎᔨᒡ ᐋᐦ ᐋᔨᒧᑖᔨᒡ᙮

ᒥᑯᔖᒌᔑᑭᓂᐲᓯᒻᐦ ᑳ ᐊᑯᒋᓂᔨᒡ 2022, ᐅᒌ ᑳ 
ᑭᒑᔅᒋᒧᐙᒡ ᒌᐦ ᐱᒋᔅᑎᓂᒧᒡ ᐅᑎᔨᒧᐎᓂᐧᐋᐤ ᐊᓂᔮ 
ᑳᐦᓈᑖᐦ ᑎᐹᔨᐦᒋᒑᓯᐤ ᓅᒡ ᑳ ᐅᔑᐦᑖᔨᒡ ᑳ ᒥᓯᓂᐦᐋᒥᔨᒡ 
ᒑ ᐄᔑᑳᐳᐎᔥᑎᒥᔨᒡ ᐅᑖᐦ ᐄᔑ ᓃᔥᑖᒥᐦᒡ ᒑ ᒌᐦ 
ᐄᔑ ᑖᐦᑯᐦᐅᑯᔨᒡ ᓂᒫᔅ ᑭᔮᐦ ᐊᓂᑎᐦ ᐋᑎ ᐃᔨᐦᑖᔨᒡ 
ᐋᐦ ᔒᑐᔥᑭᒥᔨᒡ ᐋᐦ ᐅᔑᐦᐋᑭᓂᐎᐎᔨᒡ ᒑ ᐄᔑ 
ᐎᔨᐱᔨᐦᑖᑭᓂᐎᐎᔨᒡ ᐋᐦ ᑭᓂᐙᐱᐦᑎᑭᓂᐎᐎᔨᒡ ᐊᓂᔮ 
ᐐᔓᐙᐎᓂᔨᐤ ᐅᐦᒋ ᐋᐦ ᓅᑎᒫᓵᓂᐎᐎᔨᒡ᙮ ᓃᔓ 
ᒑᒀᓐ ᒌᐦ ᐐᐦᑎᑭᓂᐆ ᔮᔨᑖ ᒑ ᐐᐦ ᐃᐦᑐᑎᑭᓂᐎᒡ 
ᐅᑖᐦ ᐋᐦ ᓅᑎᒫᓵᓂᐎᒡ ᐋᐦ ᐅᐦᒋ ᓈᓈᑭᒋᔥᑖᑭᓂᐎᒡ 
ᐋᐦ ᐅᐦᒋ ᓈᓈᑭᒋᔥᑖᑭᓂᐎᒡ: ᐊᑎᑎᐤ ᒑ ᐐᐦᑖᑯᐦᒡ 
ᒑᒀᓐ ᐊᓐ “ᐹᑎᒫᐦ ᒐ ᐄᔑ ᐹᔣᔨᐦᑖᑯᐦᒡ ᒑ ᐄᔑ 



ᐋᔑᑯᒥᐱᐳᓐᐦ ᑎᐹᒋᒨᓯᓂᐦᐄᑭᓐ 2022-2023 5

ᑖᐦᑭᐦᐄᒑᐱᔨᒡ” ᑭᔮᐦ ᑖᓐ ᒑ ᐄᔑ ᑖᐦᑭᐦᐅᑯᑦ ᑯᐯᒃ 
ᑎᐹᔨᐦᒋᒑᓯᐤ ᐊᓂᔮ ᔮᔨᑖ ᒑ ᐃᐦᑐᑎᒥᑯᐱᓈ ᐋᑳ 
ᒑ ᐃᔮᔪᐦᐄᑯᔨᒡ ᓂᒫᔅ ᐄᔅᑯᑎᒃ ᐋᐱᑎᓰᓈᓂᐎᐎᔨᒑ 
ᑭᔮᐦ ᒫᒃ ᐎᓈᒋᔥᑖᑭᓂᐎᐎᔨᒡ ᑭᔮᐦ ᒋᔥᒋᐙ 
ᓂᔔᓈᒋᔥᑖᑭᓂᐎᐎᔨᒡ ᐊᓂᑎᐦ ᐋᑎ ᐃᔨᐦᑖᔨᒡ 
ᓂᒫᔅ; ᑭᔮᐦ ᐊᐱᔒᔥ ᒦᓐ ᒑ ᐱᒋᔅᑎᓂᐦᒡ ᐊᑎᑎᐤ ᒑ 
ᒌᐦ ᓂᓯᑐᐦᑖᑯᓂᔨᒡ ᐅᐦᒋ ᐋᐦ ᓂᐦᐋᔨᐦᑖᑯᓂᔨᒡ ᔮᔨᑖ 
ᐋᐦ ᒫᒥᑐᓈᔨᒫᑭᓂᐎᐎᔨᒡ ᓂᒫᔅ ᑭᔮᐦ ᐊᓂᑎᐦ ᐋᑎ 
ᐃᔨᐦᑖᔨᒡ ᒑ ᒥᓈᒋᔥᑖᑭᓂᐎᐎᔨᒡ ᐐᔓᐙᐎᓐᐦ᙮ ᐋᔪᐎᒄ 
ᒦᓐ ᑳ ᐄᔑ ᐐᐦᑎᐦᒡ ᑳ ᑭᒑᔅᒋᒫᒑᒡ ᐊᓂᑖᐦ ᒑ ᒌᐦ 
ᐄᔑᓈᑯᓂᔨᑯᐱᓈ ᐊᑎᑎᐤ ᒑ ᒌᐦ ᐙᐐᐦᑎᒫᒑᓂᐎᐎᔨᒡ 
ᐊᓂᔮ ᒑ ᐄᔑ ᑳᐳᐎᔥᑎᑭᓂᐎᐎᔨᒡ ᐅᔮ 
ᐋᐱᑎᓰᐎᓂᔨᐤ᙮

ᒫᐦᒋᒡ ᒋᓵᐲᓯᒻ ᑳ ᐊᑯᒋᐦᒡ 2023, ᑳ ᑭᒑᔅᒋᒫᒑᒡ ᒌᐦ 
ᐱᒋᔅᑎᓂᒧᒡ ᐅᑎᑖᔨᐦᑎᒧᐎᓂᐧᐋᐤ ᐊᓂᔮ ᓅᒻ ᑳ 
ᐅᔑᐦᑖᑭᓂᐎᐎᔨᒡ ᒥᓯᐦᑖ ᑳᐦᓈᑖᐦ ᒑ ᐋᐱᑎᓂᔨᒡ 
ᐋᐦ ᒋᔅᒑᔨᐦᑖᑯᓂᔨᒡ, ᐋᐦ ᐅᔑᐦᑖᑭᓂᐎᐎᔨᒡ, ᑭᔮᐦ 
ᐋᐦ ᐱᒥᐱᔨᐦᑖᑭᓂᐎᐎᔨᒡ ᐊᓂᑎᐦ ᓈᔥᒡ ᒑ ᐐᐦ 
ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᓂᐲᔨᐤ᙮ ᓃᔥᑎᒻ 
ᒦᓐ ᒌᐦ ᐐᐦᑎᒧᒡ ᐋᔥᐱᔑ ᒋᔥᑎᒫᐎᓂᔨᒡ ᒑ ᒌᐦ 
ᐃᐦᑎᑯᓂᔨᒡ ᐐᔓᐙᐎᓂᔨᐤ ᔮᔨᑖ ᒑ ᐋᐱᑎᓂᔨᒡ 
ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ 
ᐱᒫᑎᓰᐎᓂᔨᐤ ᐋᔑ ᒥᓯᓈᑖᔨᒡ 22 ᐱᔅᑭᑎᓯᓂᐦᐄᑭᓂᐦᒡ 
ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ, ᐐᔓᐙᐎᓂᔨᐤ ᐅᐦᒋ 
ᐋᐦ ᓂᑑᐦᐅᓈᓂᐎᐎᔨᒡ, ᐋᐦ ᓅᑎᒫᓵᓂᐎᐎᔨᒡ ᑭᔮᐦ 
ᐋᐦ ᐎᓂᐦᐄᒑᓂᐎᐎᔨᒡ ᐋᔑ ᒥᓯᓈᑖᔨᒡ ᐊᓂᑎᐦ 
24 ᐱᔅᑭᑎᓯᒥᐦᐄᑭᓂᐦᒡ ᓂᔅᑯᒧᐎᓂᐦᒡ, ᑭᔮᐦ ᐄᔨᔨᐅᒡ 
ᐅᑭᔅᒋᐦᐅᐎᓂᐙᐅᐦᒡ ᐅᐦᒋ ᓂᑑᐦᐅᐎᓂᐦᒡ ᐋᐦ ᐅᐦᒋ 
ᐱᒫᑎᓰᒡ ᑭᔮᐦ ᐋᑳ ᒑ ᐴᓂᐱᔨᔨᒡ ᐊᓂᔮ ᐊᔅᒌᐦᒡ 
ᑭᔮᐦ ᓂᐲᐦᒡ ᐙᐦᑎᓂᐦᒡ᙮ ᐊᓂᔮ ᓃᔓ ᒑᒀᔨᐤ, ᐅᒌ 
ᑳ ᑭᒑᔅᒋᒫᒑᒡ ᐋᔪᐎᒄ ᔮᔨᑖ ᑳ ᓂᑎᐙᔨᐦᑎᐦᒡ ᒑ 
ᐊᔨᒥᐦᐄᑐᓈᓂᐎᐎᔨᒡ ᑭᔮᐦ ᒑ ᐐᒋᐦᐄᐙᔨᒡ ᐅᑖᐦ 
ᐊᑎᒫᐲᓯᒻ ᐄᔨᔨᐤᐦ ᑭᔮᐦ ᐊᓂᔮᐦ ᒑ ᑖᐦᑭᐦᐅᑯᔨᒡ ᒥᓯᐦᑖ 
ᑳᐦᓈᑖᐦ ᒑ ᓈᓈᑭᒋᔥᑖᑭᓂᐎᐎᔨᒡ᙮ ᒫᐦᒋᒡ ᒫᒃ ᐅᒌ ᑳ 
ᑭᒑᔅᒋᒧᐙᒡ ᒌᐦ ᐐᐦᑎᒧᐙᐅᐎᒡ ᐊᓂᔮᐦ ᑎᐹᔨᐦᒋᒑᓰᓈᐦᒡ 
ᐙᐦᒋ ᑭᓂᐙᐱᐦᑎᑭᓂᐎᐎᔨᒡ ᐋᐦ ᓅᑎᒫᓵᓂᐎᐎᔨᒡ 
ᑭᔮᐦ ᒋᐦᒋᑭᒦᐦ ᐋᑳ ᐐᐦᑖᑯᓂᔨᒡ ᐊᓂᑖᐦ ᒑ ᐄᔑ 
ᐐᒑᐱᑎᓰᒫᒡ ᐊᓂᑖᐦ ᐄᔨᐦᒡ ᐋᐦ ᐅᐦᒋ ᑎᐹᔨᐦᑖᑯᓂᔨᒡ 
ᐊᓂᑖᐦ ᒑ ᐄᔅᐱᔨᐦᑖᑭᓂᐎᐎᔨᒡ ᐐᔓᐙᐎᓂᔨᐤ ᐊᓂᑎᐦ 
ᓈᔥᒡ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ; ᒑ ᒌᐦ 
ᒥᔪᐐᒑᐱᑎᓰᒥᑐᓈᓂᐎᐎᔨᒡ᙮ 

ᐐᔓᐙᐎᓐ ᐅᐦᒋ ᐊᑎᐦᑯᒡ ᐋᐦ ᒥᔅᑎᑯᔅᑳᔨᒡ 
ᐋᐦ ᐃᐦᑖᒡ

ᑳ ᓂᔥᑎᐐᒡ ᐅᒌ ᑳ ᑭᒑᔅᒋᒧᐙᒡ ᒧᔖᐙᐦᔮᐅᐲᓯᒻᐦ 
2022, ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓇᓈᑭᒋᔥᑖᑭᓂᐎᐎᔨᒡ ᒑ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ 
ᑭᔮᐦ ᒑ ᐄᔑ ᐃᔮᔥᑭᐐᔥᑖᑭᓂᐎᐎᔨᒡ ᓈᓈᓂᒌᒻ ᓈᔥᒡ 
ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ ᒌᐦ ᐙᐐᐦᑎᒧᐙᐎᒡ 
ᐊᓂᔮ ᐅᑖᐱᑎᓰᐎᓂᐧᐋᐤ ᔮᔨᑖ ᒑ ᐃᐦᑐᑎᑭᓂᐎᐎᔨᒡ 
ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᓂᔮ ᓂᑑᐦᐅᐎᓂᔨᐤ 
ᓈᔥᒡ ᒀᔅᐱᓈᔨᐦᑖᑯᓂᔨᒡ ᒑᒃ ᐋᑳ ᒑ ᐃᐦᑎᑯᓂᔨᒡ 
ᒫᔔᐦᐋᑳ ᐋᑎᐦᒄᐦ ᐋᐦ ᒥᔅᑎᑯᔅᑳᔨᒡ ᑳ ᐃᐦᑖᔨᒡ ᑭᔮᐦ 
ᐊᓂᑖᐦ ᐋᑎ ᐃᔨᐦᑖᔨᒡ ᙮ ᓈᓈᒑ ᐅᔮ ᑳ ᓂᔥᑎᐐᒡ, 

ᐅᑖᐦ ᐅᐦᒋ ᐋᐦ ᐅᐦᒋ ᓈᓈᑭᒋᔥᑖᑭᓂᐎᐎᔨᒡ ᐊᔅᒌᔨᐤ 
ᑭᔮᐦ ᒌᔑᑯᔨᐤ ᓇᓈᓂᒌᒻ ᐄᔨᐦᒡ ᐋᐦ ᐄᔅᐱᔨᔨᒡ ᐅᐦᒋ 
ᐊᓂᔮ ᑎᐹᔨᐦᒋᒑᓯᐤ ᐐᔓᐙᐎᓐᐦ ᑎᔮᐦᑭᐦᐄᒑᐱᔨᔨᒡ 
ᐅᑖᐦ ᐊᑎᒫᐲᓯᒻ ᐋᔑ ᒥᓯᓈᑖᔨ 22 ᐱᔅᑭᑎᓯᓂᐦᐄᑭᓂᐦᒡ 
ᒉᐃᒥᔅ ᐯᐃᐦ ᓂᔅᑯᒧᐎᓂᔨᐤ ᐊᓂᑖᐦ ᒑ ᒌᐦ ᐅᐦᒋ 
ᒥᔪᓈᓈᑭᒋᔥᑖᑭᓂᐎᐎᔨᒡ ᐊᓂᑖᐦ ᐋᑎ ᐃᔨᐦᑖᔨᒡ ᐊᑎᐦᒄᐦ 
ᐋᐦ ᒥᔅᑎᑯᔅᑳᔨᒡ ᑭᔮᐦ ᐊᓂᑎᐦ ᐋᑎ ᐃᔨᐦᑖᔨᒡ ᔮᔨᑖ 
ᒑ ᒥᓈᒋᔥᑖᑭᓂᐎᐎᔨᒡ᙮ ᐊᓂᑖᐦ ᑳ ᐄᔑ ᓂᔥᒀᐅᔑᐦᑖᒡ 
ᐅᒌ ᑳ ᑭᒑᔅᒋᒧᐙᒡ ᒌᐦ ᒋᔅᒋᐎᒫᐎᒡ ᐊᓂᔮ ᒉᐃᒥᔅ 
ᐯᐃᐦ ᓂᔅᑯᒧᐎᓂᔨᐤ ᑲ ᒥᓯᓂᐦᐅᓱᓈᓂᐎᐎᔨᒡ 
ᑯᐃᔅᒄ ᐋᐦ ᒌᐦ ᐐᐦ ᓂᐦᐄᐙᐦᐄᑐᔨᒡ ᑳᐦᓈᑖᐦ, ᑯᐯᒃ 
ᑎᐹᔨᐦᒋᒑᓯᐤᐦ ᑭᔮᐦ ᐄᔨᔨᐤᐦ, ᑭᔮᐦ ᔮᔨᑖ ᒑ ᐐᐦ 
ᓅᔔᔥᑭᐦᒡ ᐅᔮ ᐄᔨᔨᐅᒡ ᐊᓂᔮ ᐅᑎᐦ ᐋᔑ ᒥᓯᓈᑖᔨᒡ 
ᑭᔮᐦ ᒑ ᐄᔅᐱᔨᐦᑖᑭᔅᓂᐎᐎᔨᒡ᙮ ᒌᐦ ᔒᐦᒋᒧᐙᐎᒡ ᐅᒌ 
ᑳ ᑭᒑᔅᒋᒧᐙᒡ ᐊᓂᔮ ᒑ ᐃᐦᑐᑎᑭᓂᐎᐎᔨᒡ ᔮᔨᑖ 
ᒑ ᒥᓈᒋᔥᑖᑭᓂᐎᐎᔨᒡ ᐊᓂᑎᐦ ᐋᑎ ᐃᔨᐦᑎᑯᓂᔨᒡ 
ᓂᑑᐦᐅᐎᓂᔨᐤ ᐅᑖᐦ ᐊᑎᒫᐲᓯᒻ, ᐊᓂᑖᐦ ᐋᐦ ᐐᐦ 
ᑳᐦᒋᔥᑖᑭᓂᐎᐎᔨᒡ ᑭᔮᐦ ᒑ ᐄᔑ ᐋᐱᑎᓂᔨᒡ, 
ᐊᓐ ᐋᒋᔥᑖᒡ ᒉᐃᒥᔅ ᐯᐃᐦ ᓂᔅᑯᒧᐎᓐ ᔮᔨᑖ ᒑ 
ᑭᓂᐙᐱᐦᑎᑭᓂᐎᒡ, ᐊᓐ ᑳ ᐄᔑ ᓂᔅᑯᒥᑐᓈᓂᐎᒡ, 
ᓂᓈᐦᑭᐤ ᑯᑎᒃᐦ ᓂᔅᑯᒧᐎᓐᐦ ᑳ ᒥᓯᓂᐦᐅᓱᓈᓂᐎᒡ 
ᑎᔮᐦᑭᐦᐄᒑᐱᔨᒡ ᐅᑖᐦ ᐊᑎᒫᐲᓯᒻ, ᑭᔮᐦ ᑳ ᐄᔑ 
ᓂᔅᑯᒥᑐᓈᓂᐎᒡ ᓂᓈᐦᑭᐤ ᐋᐦ ᒫᒨᐱᓈᓂᐎᒡ, ᐋᐦ 
ᐱᒥᐱᔨᐦᑖᑭᓂᐎᒡ ᒑᒀᓐ ᐋᐦ ᒫᒨᐱᔥᑎᑭᓂᐎᒡ ᑭᔮᐦ 
ᐋᔅᐱᔨᐦᑖᑭᓂᐎᒡ ᐋᐦ ᐐᐦ ᐎᔨᐱᔨᐦᑖᑭᓂᐎᒡ ᐊᓐ 
ᒑ ᐱᒥᐱᔨᐦᑖᑭᓂᐎᒡ᙮ ᒫᐦᒋᒡ ᒫᒃ ᒑᒀᓐ ᐋᔪᐎᒄ ᑳ 
ᐄᔑ ᓂᔥᒀᐅᔑᐦᑖᒡ ᐅᒌ ᑳ ᑭᒑᔅᒋᒧᐙᒑᒡ ᐅᐦᒋ ᐋᑳ 
ᓂᐦᐋᒋᐦᐄᑯᒡ ᐊᓂᔮ ᑳ ᐄᔑ ᐐᐦᑎᑭᓂᐎᐎᔨᒡ ᐅᑖᐦ 
ᐄᔑ ᐅᐦᒋ ᐊᑎᐦᒄᐦ ᒥᔅᑎᑯᔅᑳᐦᒡ ᐋᐦ ᐃᐦᑖᔨᒡ ᐅᑖᐦ 
ᐋᐦ ᐅᐦᒋ ᓈᓈᑭᒋᔥᑖᑭᓂᐎᐎᔨᒡ ᐊᔅᒌᔨᐤ ᐋᐦ ᐐᐦ 
ᒥᓈᒋᔥᑖᑭᓂᐎᐎᔨᒡ ᑭᔮᐦ ᐋᐦ ᓈᓈᑭᒋᔥᑖᑭᓂᐎᐎᔨᒡ 
ᒌᔑᑯᔨᐤ ᓈᓈᓂᒌᒻ ᐄᔨᐦᒡ ᐋᐦ ᐄᔅᐱᔨᔨᒡ ᒌᐦ 
ᒋᔅᒑᔨᐦᑎᔮᑭᓂᐅᐎᒡ᙮ ᓂᑎᐙᔨᐦᑖᑯᓐ ᐊᔅᑭᓂᐱᐳᓐᐦ, 
ᐅᒌ ᑳ ᑭᒑᔅᒋᒧᐙᒡ ᒌᐦ ᐐᒋᐦᐄᐙᐅᐎᒡ ᐋᐦ 
ᓂᔥᑎᐐᔥᑖᑭᓂᐎᐎᔨᒡ ᐊᑎᐦᒄᐦ ᐋᐦ ᑖᐦᑭᐦᐅᑯᔨᒡ 
ᐅᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ ᑭᔮᐦ ᐄᔨᔨᐅᒡ ᐋᐦ ᒌᐦ 
ᐐᑎᐱᒥᑐᒡ᙮

ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ 
ᓈᓈᑭᒋᔥᑖᑭᓂᐎᒡ ᑯᐃᔅᒄ ᒑ ᐄᔅᐱᔨᐦᑖᑭᓂᐎᒡ 
ᐋᐦ ᓅᒋᓯᓈᓂᐎᒡ

ᐅᐦᐱᐦᐆᐲᓯᒻ ᑳ ᐊᑯᒋᐦᒡ 29, 2022, ᐅᒌ ᑳ ᑭᒑᔅᒋᒫᒑᒡ 
ᐅᐦᒋ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᒌᐦ 
ᐊᔨᒥᐦᐋᐎᒡ ᐅᑖᐦ ᑳᐦᓈᑖᐦ ᑎᐹᔨᐦᒋᒑᓰᓈᐦ ᐋᐦ ᐅᐦᒋ 
ᓈᓈᑭᒋᔥᑖᑭᓂᐎᒡ ᐋᐦ ᓅᒋᓯᓈᓂᐎᒡ ᐊᓂᑎᐦ ᒑ ᒌᐦ 
ᐅᐦᒋ ᐎᔨᐱᔨᐦᑖᑭᓂᐎᒡ ᑯᐃᔅᒄ ᒑ ᓅᒋᓯᓈᓂᐎᒡ᙮ 
ᐋᑯᑎᐦ ᑳ ᐅᐦᒋᐱᔨᔨᒡ ᐅᔮ ᑳ ᐄᔑ ᐐᐦᑎᐦᒡ ᐋᐦ 
ᒌᐦ ᐋᔨᒧᑖᔨᒡ ᑭᔮᐦ ᐋᐦ ᒌᐦ ᑯᒀᒋᔅᒑᒧᓈᓂᐎᐎᔨᒡ ᑳ 
ᐄᑎᔑᐦᐋᒧᐙᑭᓂᐅᐎᒡ ᐊᐙᓂᒌ ᐅᐦᒋ ᑯᐃᔅᒄ ᒑ ᒌᐦ 
ᓅᒋᓯᓈᓂᐎᒡ᙮ ᐅᔮ ᐅᑎᔨᒧᐎᓂᐙᐤ ᐋᔪᐎᒄ ᓈᔥᒡ ᑳ 
ᐐᐦ ᑖᐦᑭᐦᐋᒡ ᓂᐎᒡ ᐐᐱᒡ ᒑ ᒌᐦ ᐋᐱᑎᓰᓈᓂᐎᐎᔨᒡ 
ᑭᔮᐦ ᑯᐃᔅᒄ ᒑ ᐃᔑ ᐐᔓᑖᔨᒡ ᐊᓂᔮ ᒑ 
ᑭᓂᐙᐱᐦᑎᑭᓂᐎᐎᔨᒡ ᐊᑎᑎᐤ ᒑ ᒌᐦ ᒥᔪᐱᔨᐦᐄᐙᔨᒡ 
ᐋᐱᑎᓰᓈᓂᐎᐎᒑ, ᐋᑳ ᒑ ᐋᑎᐙᔨᐦᑖᑯᓂᔨᒡ ᐊᓂᔮ 
ᔖᔥ ᐋᐦ ᐃᐦᑎᑯᓂᔨᒡ ᒦᓐ ᒑ ᒌᐦ ᐋᐱᑎᓂᔨᒡ, ᒑ ᐐᐦ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ6

ᓂᐦᐄᔥᑭᐙᑭᓂᐎᐎᔨᒡ ᐄᔨᔨᐤᐦ ᑭᔮᐦ ᐄᔥᒌᒫᐤᐦ᙮ ᐋᔪᐎᒄ 
ᓈᑎᐙᔨᑎᐦᒡ ᐅᒌ ᑳ ᑭᒑᔅᒋᒧᐙᒡ ᐊᓂᔮ ᒑ ᐄᔑ 
ᐎᔮᔨᐦᑖᑯᓂᔨᒡ ᑭᔮᐦ ᒑ ᐄᔑ ᐐᔓᑖᔨᒡ ᐊᓂᔮ ᒑ ᐊᑎ 
ᐃᔨᐦᑎᓈᓂᐎᐎᔨᒡ ᔮᔨᑖ ᒑ ᐐᒑᐱᑎᓰᒫᒡ ᐊᓂᔮ ᐙᐦ 
ᐃᐦᑐᑎᒥᔨᒡ ᑯᐯᒃ ᑎᐹᔨᐦᒋᒑᓯᐤ, ᐅᑖᐦ ᐊᑎᒫᐲᓯᒻ ᑭᔮᐦ 
ᐄᔨᔨᐅᔅᒌᐦᒡ ᐙᐦ ᐋᐱᑎᓯᔨᒡ ᙮ ᒥᒄ ᐋᔑᓈᑯᐦᒡ ᐙᐦ 
ᐄᔑ ᐋᐦᒋᔥᑖᑭᓂᐎᒡ ᔮᔨᑖ ᐱᑎᒫ ᒋᑭ ᑭᓂᐙᐱᐦᑎᑭᓂᐆ 
ᒉᐃᒥᔅ ᐯᐃᐦ ᓂᔅᑯᒧᐎᓐ ᐋᒋᔥᑖᒡ᙮ ᐋᔪᐎᒄ ᒦᓐ ᓈᔥᒡ 
ᓈᑎᐙᔨᐦᑎᐦᒡ ᑯᐃᔅᒄ ᒑ ᑭᓂᐙᐱᐦᑎᑭᓂᐎᐎᔨᒡ ᒑ ᒌᐦ 
ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᐋᑳ 
ᒑ ᐎᔥᑎᐎᔨᐙᔨᒡ ᐋᐦ ᓈᑎᐦᐄᑭᓂᐎᐎᔨᒡ ᒥᒄ ᐊᓂᑖᐦ 
ᐋᑎ ᓈᑎᐦᐋᒥᔨᒡ ᐅᑎᔅᒌᐙᔨᐤ ᐅᑖᐦ ᐄᔨᔨᐅᔅᒌᐦᒡ᙮

ᑯᑎᒋᔨᐤ ᒑᒀᔨᐤ ᐹᒦᐦᑭᐦᒡ ᐅᒌ ᑳ 
ᑭᒑᔅᒋᒧᐙᒡ ᐅᑖᐦ ᒉᐃᒥᔅ ᐯᐃᐦ 
ᓂᔮᓈᑭᒋᔥᑖᒡ ᑯᐃᔅᒄ ᒑ ᐄᔑ ᐋᐱᑎᓂᔨᒡ 
ᐊᔅᒌᔨᐤ

ᓈᓈᓂᒌᒻ ᐄᔨᐦᒡ ᐋᐦ ᐄᑖᔨᐦᑖᑯᐦᒡ ᒌᔑᒄ

ᐐᐦ ᓅᔔᔥ ᑭᒧᒡ ᐊᓂᔮ ᑎᐹᒋᒨᓯᓂᐦᐄᑭᓂᔨᐤ 
ᐆᕌᓂᔅ ᑳ ᐅᔑᐦᑖᔨᒡ State of Climate Change 
and Adaptation Knowledge for the Eeyou 
ᑳ ᐄᔑᓂᐦᑳᑖᔨᒡ Istchee James Bay Territory ᑳ 
ᑭᒑᔅᒋᒧᐙᒡ ᑳ ᓂᑎᐙᔨᐦᑎᐦᒡ ᒑ ᐅᔑᐦᐋᑭᓂᐎᐎᔨᒡ 
ᑭᔮᐦ 2018 ᒌᐦ ᒌᔑᑖᑭᓂᐆ, ᐊᓐ ᓃᔥᑎᒻ ᐐᐦᑎᒫᒑᐎᓐ 
ᐋᑯᑎᐦ ᑳ ᒥᓯᓈᑖᒡ ᐊᓐ ᓈᔥᒡ ᒑᔥᑎᒫᐎᐦᒡ ᑭᔮᐦ 
ᐋᑯᑎᐦ ᑳ ᒌᔑᐦᑖᑭᓂᐎᒡ ᒥᑯᔖᒌᔑᑭᓂᐲᓯᒻ 2022᙮ 
ᐋᑯᑎᐦ ᒫᓯᓈᑖᒡ ᐋᔅᐱᔨᐦᐄᐙᒡ ᒌᔑᒄ ᔖᔥ ᓈᔥᒡ ᐄᔨᐦᒡ 
ᐋᐦ ᐄᔅᐱᔨᒡ ᒥᓯᐦᑖᔅᑭᒥᒡ ᑭᔮᐦ ᐋᔑ ᑖᐦᑭᐦᐄᒑᐱᔨᒡ 
ᐅᑖᐦ ᐊᑎᒫᐲᓯᒻ᙮ ᓂᑐᐙᐱᐦᒋᑭᓂᐦᒡ ᐋᑯᑎᐦ ᒑ ᒌᐦ 
ᐙᐱᐦᑎᑭᓂᐎᒡ JBACE website᙮

ᒥᒋᓲᐲᓯᒻᐦ 2023 ᐋᑯᑎᐦ ᑳ ᓂᔥᑎᐎᓂᐙᒡ ᐅᒌ 
ᑳ ᑭᒑᔅᒋᒧᐙᒡ ᐅᐦᒋ ᒌᔒᒄ ᓈᔥᒡ ᔖᔥ ᐄᔨᐦᒡ 
ᐋᐦ ᐄᑖᔨᐦᑖᑯᐦᒡ ᐋᐦ ᒌᐦ ᐋᔨᒸᐅᐦᐄᐙᒡ ᐋᐦ 
ᐐᑎᐱᒫᑭᓂᐅᐎᒡ ᑳᐦᓈᑖᐦ ᑭᔮᐦ ᑯᐯᒃ ᑎᐹᔨᐦᒋᒑᓯᐅᒡ 
ᑭᔮᐦ ᐄᔨᔨᐅᒡ᙮ ᐋᐅᒄ ᐙᐦᒋ ᒌᐦ ᓂᔥᑎᐐᓈᓂᐎᒡ ᐋᐦ 
ᒌᐦ ᐐᐦ ᒋᔅᒑᔨᐦᑎᑭᓂᐎᐎᔨᒡ ᑖᓐ ᐋᔑ ᐋᐱᑎᔒᔥᑎᐦᒡ 
ᓂᓈᐦᑭᐤ ᑎᐹᔨᐦᒋᒑᓯᐅᒡ ᐊᓂᑎᐦ ᒑ ᒌᐦ ᐅᐦᒋ 
ᒋᔅᒑᔨᐦᑎᐦᒡ ᐅᒌ ᑳ ᑭᒑᔅᒋᒧᐙᒡ ᒑᒀᔨᐤ ᐊᓂᔮ ᐐᔨᐧᐋᐤ 
ᒑ ᒌᐦ ᐱᐱᒦᐦᑭᐦᒡ᙮ ᐋᑯᑎᐦ ᑭᔮᐦ ᑳ ᐄᔑᓈᑯᓂᔨᒡ 
ᒑ ᒌᐦ ᐹᐦᑖᑐᒡ ᐙᓂᒌ ᑭᔮᐦ ᐊᓂᑖᐦ ᒑ ᒌ ᐄᔑ 
ᐎᔮᔨᐦᑎᒥᐦᐄᑯᒡ ᒑᒀᔨᐤ ᐊᓂᔮ ᐙᒋᐦᒡ ᒑ ᒌᐦ ᐃᐦᑐᑎᐦᒡ᙮

ᐊᑎᐦᑯᒡ ᒥᔅᑎᑯᔅᑳᐦᒡ ᑳ ᐃᐦᑖᒡ

ᐊᓂᔮ ᒫᒃ ᒦᓐ ᒑᒀᔨᐤ ᒥᔥᑎᐤ ᑳ ᐃᐦᑐᑎᐦᒡ ᐅᒌ 
ᑳ ᑭᒑᔅᒋᒧᐙᒡ ᒫᓯᓈᑖᔨᒡ ᐅᑖᐦ ᐄᔥᐱᒥᐦᒡ, ᒌᐦ 
ᐱᒋᔅᑎᓂᒧᒡ, ᒥᒋᓲᐲᓯᒻᐦ ᑳ ᐊᑯᒋᓂᔨᒡ 2023, ᐊᓂᑖᐦ 
ᒑ ᒌᐦ ᐄᔑ ᑭᓂᐙᔨᐦᑖᑯᓯᔨᒡ ᐊᑎᐦᒄᐦ ᒥᔥᑎᑯᔅᑳᐦᒡ ᑳ 
ᐃᐦᑖᔨᒡ ᐊᓂᑎᐦ ᐊᓂᔮ ᐊᔅᒌᔨᐤ ᒫᓯᓈᑖᔨᒡ ᐊᓂᑎᐦ 
22 ᐱᔅᑭᑎᓯᓂᐦᐄᑭᓂᒡ ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ᙮ 
ᐋᑯᑎᐦ ᑳ ᐃᐦᑖᒡ ᑳᐦᓈᑖᐦ ᑎᐹᔨᐦᒋᒑᓯᐅᒡ ᑭᔮᐦ 
ᐄᔨᔨᐅᒡ ᑎᔮᐦᑭᐦᐅᑯᒡ ᐅᔮ ᑳ ᐋᔨᒧᑖᔨᒡ ᒥᒄ ᒫᒃ 
ᒥᐦᒌᐙᔮᔨᐦᑖᑯᓂᔨᐤ ᐋᑳ ᐅᐦᒋ ᒌᐦ ᐃᐦᑖᑦ ᑯᐯᒃ 

ᑎᐹᔨᐦᒋᒑᓰᓈᐦᒡ ᐋᐦ ᐅᐦᒌᑦ ᐊᐙᓐ, ᐊᓂᑎᐦ ᐋᐦ ᒌᐦ 
ᐊᔨᒸᐅᐦᐄᐙᒡ ᐊᓂᔮ ᒑᒀᔨᐤ ᒫᒀᒡ ᐹᒦᐦᑭᐦᒡ ᐊᐙᓂᒌ 
ᑭᔮᐦ ᒑᒀᔨᐤ ᒑ ᐃᐦᑐᑎᐦᒡ ᐅᑖᐦ ᐄᔑ ᓃᔥᑖᒥᐦᒡ᙮ ᐋᑯᑎᐦ 
ᑳ ᐙᐱᐦᑎᐦᒡ ᑭᔮᐦ ᐅᒌ ᑳ ᑭᒑᔅᒋᒧᐙᒡ ᐊᓂᑖᐦ ᒑ 
ᒌᐦ ᐄᔑ ᐐᒑᐱᑎᓰᒥᑐᓈᓂᐎᐎᔨᒡ ᑭᔮᐦ ᐊᑎᑎᐤ ᒦᓐ 
ᒑ ᒋᔅᒑᔨᐦᑎᐦᒡ ᒥᓯᓂᐦᐋᒀᐙ ᒑ ᐃᐦᑐᑎᒥᔨᒡ ᑯᐯᒃ 
ᑎᐹᔨᐦᒋᒑᓯᐤᐦ ᒑ ᒌᐦ ᒥᓈᒋᐦᐋᑭᓂᐎᐎᔨᒡ ᐊᑎᐦᒄᐦ ᐋᐦ 
ᒥᔥᑎᑯᔅᑳᔨᒡ ᐅᓵ ᐋᐦ ᐄᐦᑖᔨᒡ ᙮ ᐊᓐ ᒫᒃ ᓃᐱᐦᒑ 2023 
ᐋᑯᑎᐦ ᐱᔮᔣᔨᐦᑖᑯᐦᒡ ᒑ ᒌᐦ ᐙᐱᐦᑎᔨᐙᓂᐎᒡ᙮ 

ᐹᑎᒫᐦ ᒑ ᐄᔅᐱᔨᐦᐄᐙᒡ

ᔖᔥ ᒥᐦᒑᑐᐱᐳᓐᐦ ᒌᐦ ᒫᒥᑐᓈᔨᐦᑎᒥᐦᐄᑯᐎᒡ ᐅᒌ ᑳ 
ᑭᒑᔅᒋᒧᐙᒡ ᒑ ᐄᔅᐱᔨᐦᐄᐙᔨᒡ ᒑᒀᔨᐤ ᐅᑖᐦ ᐄᔑ 
ᓃᔥᑖᒥᐦᒡ ᒫᒀᒡ ᐋᐦ ᐅᔑᐦᑖᑭᓂᐎᐎᔨᒡᐦ ᐐᔓᐙᐎᓐᐦ, 
ᐄᑎᔓᐙᐎᓐᐦ, ᐊᓂᔮ ᒑ ᑭᓂᐙᐱᐦᑎᑭᓂᐎᐎᔨᒡ ᑭᔮᐦ 
ᐋᔑ ᐲᒥᐱᔨᐦᑖᑭᓂᐎᐎᔨᒡ ᒑᒀᔨᐤ ᐅᑖᐦ ᐊᑎᒫᐲᓯ᙮ 
ᒫᒀᒡ ᑳ ᐱᒥᐱᔨᒡ 2022-2023 ᐋᐦ ᐱᐳᐦᒡ, ᒌᐦ 
ᐙᐱᐦᑎᒧᒡ ᐊᓂᑖᐦ ᒑ ᒌᐦ ᐄᔅᐱᔨᐦᑖᑭᓂᐎᐎᔨᒡ 
ᐅᐦᒋ ᐅᔮ ᐃᔮᔨᒧᑖᔨᒡ: ᑳ ᐄᔑ ᒫᐅᐦᑐᓂᑭᓂᐎᐎᔨᒡ 
ᒋᔅᒑᔨᐦᑎᒧᐎᓂᔨᐤ, ᑳ ᐄᔑ ᐎᔨᐱᔨᐦᑖᑭᓂᐎᐎᔨᒡ ᐅᑖᐦ 
ᐊᑎᒫᐲᓯᒻ, ᐊᓂᔮ ᔮᔨᑖ ᒑ ᑭᓂᐙᐱᐦᑎᑭᓂᐎᐎᔨᒡ 
ᐅᑖᐦ ᑎᔮᐦᑭᐦᐄᒑᐱᔨᔨᒡ ᐋᐱᑎᓰᐎᓂᔨᐤ, ᐊᓂᑎᐦ ᒑ ᒌᐦ 
ᐅᐦᒋ ᐐᐦᑎᐦᒡ ᐋᑖᔨᐦᑎᒥᐦᐄᑯᒡ ᐅᐦᒋ ᐅᔮᐦ ᐋᐦ ᓈᐅᓂᔨᒡ 
ᒑᒀᔨᐤᐦ᙮ ᒌᐦ ᐅᔑᐦᑖᑭᓂᐆ ᐊᓂᑖᐦ ᒑ ᐄᓯᐱᔨᐦᑖᑭᓂᐎᒡ 
ᑭᔮᐦ ᒌᐦ ᓂᐦᐋᔨᐦᑎᒥᐦᐄᐙᐤ ᐊᓐ ᓃᔥᑎᒻ ᒑ 
ᐃᐦᑐᑖᑭᓂᐎᒡ, ᐊᓐ ᒋᔅᒑᔨᐦᑎᒧᐎᓐ, ᑭᔮᐦ ᐱᑎᒫ ᒌᐦ 
ᐐᐦᑎᑭᓂᐆ ᐊᓐ ᓃᔥᑎᒻ ᒑ ᐱᒥᐱᔨᐦᑖᑭᓂᐎᒡ᙮ ᐋᑯᑎᐦ 
ᑳ ᒋᔥᒋᐱᔨᐦᑖᑭᓂᐎᒡ ᐋᐦ ᐋᐱᑎᔒᔥᑎᑭᓂᐎᒡ ᒑ 
ᐄᔅᐱᔨᐦᑖᑭᓂᐎᒡ ᒑᒀᓐ 2023 ᑳ ᐄᒋᔥᑖᒡ ᐋᐦ ᐱᐳᐦᒡ᙮

ᑳ ᐱᒦᐦᑭᑭᓂᐎᒡ ᐊᓐ ᑳ ᐎᔮᔨᐦᑖᑯᐦᒡ ᒑ ᐄᔑ 
ᐃᐦᑐᑎᑭᓂᐎᒡ 2023 ᐲᐦᐃᒻ 2028

ᐅᔮ ᐹᐳᓂᔨᒡ ᓈᔥᑖᑆᐦ ᒌᐦ ᒋᔥᑎᒫᐙᔨᐦᑎᒧᒡ ᑳ 
ᑭᒑᔅᒋᒧᐙᒡ ᑳ ᒋᔥᒌᐦᑭᑭᓂᐎᐎᔨᒡ ᐋᐦ ᐎᔮᔨᐦᑖᑯᓂᔨᒡ 
ᐊᓂᔮ ᓂᔮᔪᐱᐳᓐᐦ ᒑ ᐄᔒᐦᑐᑎᑭᓂᐎᐎᔨᒡ᙮ ᑳ ᓃᐱᐦᒡ 
2022 ᐋᑯᑎᐦ ᑳ ᒋᔥᒌᓈᓂᐎᒡ ᐋᐦ ᐱᒦᐦᑭᑭᓂᐎᒡ 
ᐋᐦ ᐐᓯᓂᐦᐄᑭᓂᐎᒡ ᒑ ᐋᐱᑎᓰᓈᓂᐎᒡ ᑭᔮᐦ ᐋᐦ 
ᑭᓂᐙᐱᐦᑎᑭᓂᐎᒡ ᓂᐦᐋᐤ ᑳ ᐄᔅᐱᔨᒡ 2018 ᐲᐦᐃᒻ 
2023 ᑳ ᐄᔅᐱᔨᒡ᙮ ᑳ ᒌᔑ ᐃᔮᔥᑭᐐᔥᑎᑭᓂᐎᒡ 
ᐋᐦ ᒫᒨᓈᑭᓂᐅᐎᒡ ᐊᓂᒌ ᐙᒋᐦᒡ ᑎᔮᐦᑭᐦᐅᑯᒡ 
ᐅᐦᐱᐦᐆᐲᓯᒻᐦ 2022, ᐱᐦᑳᓐ ᒌᐦ ᓂᔥᑎᐐᔥᑖᑭᓂᐆ 
ᒫᒀᒡ ᐙᔥᑳᐦᐄᑭᓂᔑᔑᐦᒡ ᑳ ᐃᐦᑖᓂᐎᒡ ᐊᓂᑖᐦ ᒑ 
ᐄᔑ ᐎᔮᔨᐦᑖᑯᐦᒡ ᐊᓐ ᐙᐦ ᐃᐦᑐᑎᑭᓂᐎᒡ᙮ ᒫᒀᒡ 
ᒫᒃ ᐆ ᑳ ᐱᒥᐱᔨᒡ ᐋᑯᑎᐦ ᑳ ᓂᐦᐋᔨᐦᑎᒥᐦᐄᐙᒡ 
ᑭᔮᐦ ᒌᐦ ᐅᑎᓈᑭᓂᐅᐎᒡ ᐊᐙᓂᒌ ᒑ ᐱᒥᐱᔨᐦᑖᒡ᙮ 
ᐋᔨᐎᒄ ᒦᓐ ᑳ ᐋᔨᒧᑎᐦᒡ ᐊᓂᒌ ᐙᒋᐦᒡ ᑎᔮᐦᑭᐦᐅᑯᒡ 
ᐙᐦ ᐄᔑ ᐙᐱᐦᑎᐦᒡ ᐊᓂᑖᐦ ᐄᔑ ᓃᔥᑖᒥᐦᒡ, ᐊᓂᔮ 
ᐙᐦ ᐃᐦᑐᑎᐦᒡ ᑭᔮᐦ ᒑᒀᔨᐤ ᐊᓂᔮ ᒑ ᑭᓂᐙᐱᐦᑎᐦᒡ 
ᑯᐃᔅᒄ ᒑ ᒌᐦ ᐄᔑᓈᑯᓂᔨᒡ ᐊᓂᔮ ᓂᔮᔪᐱᐳᓐᐦ ᐙᐦ 
ᐄᔑ ᐎᔮᔨᐦᑎᐦᒡ ᒑ ᐄᔑ ᐋᐱᑎᓰᓈᓂᐎᐎᔨᒡ᙮ ᐋᑯᑎᐦ 
ᑭᔮᐦ ᒋᔥᒋᐙ ᑳ ᐅᑎᓂᐦᒡ ᐊᓂᔮ ᓃᔥᑖᒥᐦᒡ ᐙᐦ ᐄᔑ 
ᐙᐱᐦᑎᐦᒡ ᑭᔮᐦ ᑯᐃᔅᒄ ᒑ ᒌᐦ ᐃᐦᑐᑎᑭᓂᐎᐎᔨᒡ ᐊᓂᑎᐦ 
ᐃᔮᔨᒧᒫᑭᓂᐅᐎᒡ ᐋᑖᐱᑎᓰᒡ ᐊᓂᒌ ᑳ ᑭᒑᔅᒋᒧᐙᒡ᙮ 
ᐊᓂᑎᐦ ᒫᒃ ᑭᔅᑭᑎᓂᐲᓯᒻ 2022 ᑳ ᓂᔥᑎᐐᓈᓂᐎᒡ, 

ᐋᑯᑎᐦ ᐃᔮᒄ ᒋᔥᒋᐙ ᑳ ᐅᑎᓂᑭᓂᐎᐎᔨᒡ ᐊᓂᔮ ᐋᐦ 
ᒥᓯᓈᑖᔨᒡ ᐋᑖᐱᑎᓰᒡ, ᐊᑎᑎᐤ ᐋᐦ ᒋᓍᐹᑭᓂᔨᒡ ᑳ 
ᐄᔑᓈᑯᓂᔨᒡ ᐊᓂᔮ 2021 ᑳ ᐄᔑᓈᑯᓂᔨᒡ᙮

ᐋᐦ ᐃᔮᒡ ᒫᒃ ᐊᓂᔮ ᑳ ᐅᔥᑳᔨᒡ ᒑ ᐄᑖᐱᑎᓰᐙᑯᐱᓈ, 
ᐊᓂᒌ ᐅᐦᐱᒫ ᑳ ᐅᑎᓈᑭᓂᐅᐎᒡ ᒑ ᐋᐱᑎᔒᔥᑎᐦᒡ 
ᐋᔅᑭᐤ ᒌᐦ ᓂᔥᑎᐐᐅᐎᒡ ᑳ ᑎᒀᒋᓂᔨᒡ 2022 ᑭᔮᐦ 
ᑳ ᐱᐳᓂᔨᒡ 2023 ᒑ ᒌᐦ ᐎᔮᔨᐦᑎᒡ ᒑᒀᔨᐤ ᐊᓂᔮ 
ᒑ ᐃᐦᑐᑎᐦᒡ ᑭᔮᐦ ᐙᐦ ᐃᐦᑐᑎᐦᒡ, ᒑ ᒋᔥᒋᓂᐙᒋᔥᑖᒡ 
ᑭᔮᐦ ᒑ ᐎᔮᔨᐦᑎᐦᒡ ᑖᓂᔮ ᐊᓂᔮ ᐙᒋᐦᒡ ᐙᐦ 
ᐃᐦᑐᑎᐦᒡ ᐅᐦᒋ ᐊᓂᔮ ᑳ ᑖᑆᐦ ᐙᐦ ᐃᐦᑐᑎᐦᒡ᙮ ᒌᐦ 
ᐅᔑᐦᑖᐎᒡ ᑭᔮᐦ ᒥᓯᓂᐦᐄᑭᓂᔨᐤ ᐋᐦ ᐐᐦᑖᑯᓂᔨᒡ ᓅᒻ 
ᐋᐦ ᐐᐦᑖᑯᓂᔨᒡ ᐊᓂᔮ ᑳ ᐄᔑ ᐎᔮᔨᐦᑎᐦᒡ᙮ ᐊᓂᒌ 
ᐅᐦᐱᒫ ᑳ ᐊᑎᒡ ᒌᐦ ᐐᑎᒧᒡ ᐊᓂᔮ ᔖᔥ ᓃᔥᑖᒥᐦᒡ 
ᐋᔅᐱᔨᔨᒡ ᑳ ᒫᒨᐐᓈᓂᐎᐎᔨᒡ ᑭᔅᑭᑎᓂᐲᓯᒻ 2022 
ᑭᔮᐦ ᒥᒋᓲᐲᓯᒻ 2023 ᐋᐦ ᓂᑎᐙᔨᒫᒡ ᒑ ᐐᐦᑎᒥᔨᒡ 
ᐋᑖᔨᐦᑎᒥᐦᐄᑯᔨᒡ ᐊᓂᔮᐦ ᒑ ᑖᐦᑭᐦᐅᑯᐃᔨᒡ ᙮ ᐊᓐ ᑳ 
ᐅᔥᑳᒡ ᑳ ᐎᔮᔨᐦᑖᑭᓂᐎᒡ ᒑ ᐄᔅᐱᔨᐦᑖᑭᓂᐎᒡ ᐋᑯᑎᐦ 
ᐹᑯᓵᔨᐦᑖᑯᐦᒡ ᒑ ᔖᐳᐦᑎᐙᐱᔨᒡ ᓰᑯᐦᒑ 2023᙮

ᐋᔑᓈᑯᐦᒡ ᒥᓯᐙ ᐊᐙᓐ ᐋᐦ ᑖᐦᑭᐦᐅᑯᑦ 
ᐐᔓᐙᐎᓂᔨᐤ ᑭᔮᐦ ᒫᒃ ᒥᒄ ᐋᐱᑎᓰᓯᐅᒡ

ᑳ ᑎᒀᒋᓂᔨᒡ 2022, ᑳ ᑭᒑᔅᒋᒧᐙᒡ ᒌᐦ ᐅᑖᔅᑯᓈᐎᒡ 
ᐊᐙᔨᐤᐦ ᐅᑖᐦ ᐅᐦᒋ ᔫᓂᕕᕐᓯᑏ ᑎ ᔑᕐᐱᕉᒃ ᒑ 
ᓈᓂᑑᒋᔅᒑᔨᐦᑎᒥᔨᒡ ᑭᔮᐦ ᒑ ᒥᓯᓂᐦᐋᒥᔨᒡ ᐋᔑᓈᑯᓂᔨᒡ 
ᒥᓯᐙ ᐊᐙᔨᐤᐦ ᐋᐦ ᑖᐦᑭᐦᐅᑯᔨᒡ ᐐᔓᐙᐎᓂᔨᐤ ᑭᔮᐦ 
ᒫᒃ ᒥᒄ ᐋᐱᑎᓰᓯᐤᐦ ᐋᐦ ᐐᐦ ᓈᑭᑎᐙᔨᐦᑖᑯᓂᔨᒡ 
ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᐱᒫᑎᓰᐎᓂᐦᒡ ᐋᔑ 
ᒥᓯᓈᑖᔨᒡ 22 ᐱᔅᑭᑎᓯᓂᐦᐄᑭᓂᐦᒡ ᐊᓂᑎᐦ ᒉᐃᒥᔅ 
ᐯᐃᐦ ᓂᔅᑯᒧᐎᓂᐦᒡ ᐅᑖᐦ ᑳ ᐅᐦᒋ ᐅᔑᐦᑖᑭᓂᐎᐎᔨᒡ 
ᑳᐦᓈᑖᐦ ᑭᔮᐦ ᑯᐯᒃ ᑎᐹᔨᐦᒋᒑᓰᓈᐦᒡ ᑭᔮᐦ ᐃᐦᑖᐎᓐ 
ᐐᔓᐙᐎᓂᐦᒡ ᑭᔮᐦ ᐄᑎᔓᐙᐎᓂᐦᒡ᙮ ᐋᑯᑎᐦ ᑳ 
ᐐᐦ ᐅᐦᒋ ᒋᔅᒑᔨᐦᑎᔨᐙᓂᐎᒡ ᒫᒀᒡ ᐋᔑᓈᑯᐦᒡ ᒑ ᒌᐦ 

ᒋᔅᒑᔨᐦᑎᐦᒡ ᐊᓂᒌ ᑳ ᑭᒑᔅᒋᒫᒑᒡ ᐅᑖᒡ ᒉᐃᒥᔅ ᐯᐃᐦ ᐋᐦ 
ᐐᐦ ᓈᑭᓂᑎᐙᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᓂᐲᔨᐤ᙮

ᐋᑯᑎᐦ ᒑ ᐅᐦᒋ ᒋᔅᒑᔨᐦᑖᑯᐦᒡ ᐊᑎᑎᐤ ᒑ ᒌᐦ ᓂᓯᑐᐦᑖᑯᐦᒡ 
ᐊᓂᐦᐄ ᐐᔓᐙᐎᓐᐦ ᑭᔮᐦ ᐄᑎᔓᐙᐎᓐ ᐃᔮᐱᑎᐦᒡ 
ᐅᑖᐦ ᐊᑎᒫᐲᓯᒻ, ᐊᓂᑎᐦ ᒑ ᒌᐦ ᐅᐦᒋ ᐐᒋᐦᐄᑯᒡ 
ᐊᓂᒌ ᑳ ᑭᒑᔅᒋᒫᒑᒡ ᐋᐦ ᑭᓂᐙᐱᐦᑎᐦᒡ ᒑ ᐄᔑᓈᑯᓂᔨᒡ 
ᐋᐱᑎᓰᐎᓂᔨᐤ᙮ ᓂᑎᐙᔨᒫᑭᓂᐎᑣᐙ ᒫᒃ ᐊᓂᒌ 
ᒥᔮᒨᐱᒡ ᒑ ᐱᒋᔅᑎᓂᐦᒡ ᐅᑎᔨᒧᐎᓂᐙᐤ ᑭᔮᐦ ᒑᒀᔨᐤ 
ᓈᑎᐙᔨᐦᑎᐦᒡ ᔮᔨᑖ ᒑ ᐃᐦᑐᑎᑭᓂᐎᐎᔨᒡ, ᐊᑎᑎᐤ ᒋᑭ 
ᐙᐦᒋᔨᐙᔨᐤ ᐊᓂᑖᐦ ᒑ ᒌᐦ ᐃᐦᑐᑎᐦᒡ ᐅᑖᐱᑎᓰᐎᓂᐙᐤ 
ᒋᔅᒑᔨᐦᑎᐦᒀᐙ ᐊᓂᔮᐦ ᐐᔓᐙᐎᓐᐦ ᑭᔮᐦ ᐄᑎᔓᐙᐎᓐ 
ᔖᔥ ᒫᒀᒡ ᐃᔮᐱᑎᓂᔨᒡ ᙮ ᒋᑭ ᐐᒋᐦᐄᑯᐎᒡ 
ᑭᔮᐦ ᑎᐹᔨᐦᒋᒑᓯᐅᒡ ᑭᔮᐦ ᐊᓂᒌ ᐙᐦ ᐱᒥᐱᔨᐦᑖᒡ 
ᐋᐱᑎᓰᐎᓂᔨᐤ᙮

ᐊᓐ ᑳ ᓈᓂᑑᒋᔅᒑᔨᐦᑎᐦᒃ ᑭᔮᐦ ᐊᓂᔮ ᒋᔅᑯᑎᒧᐙᑭᓐᐦ 
ᒌᐦ ᐙᐐᐦᑎᒧᒡ ᐊᓂᔮ ᓃᔥᑎᒻ ᑳ ᐄᔑ ᒥᔅᑭᐙᐦᑖᒡ ᑳ 
ᓂᔥᑎᐐᓈᓂᐎᐎᔨᒡ ᑭᔅᑭᑎᓂᐲᓯᒻᐦ 2022᙮ ᐋᑯᑎᐦ ᑳ 
ᐱᒋᔅᑎᓂᑭᓂᐎᒡ ᐊᓐ ᒥᓯᓂᐦᐄᑭᓐ ᒋᓵᐲᓯᒻ ᑳ ᐊᑯᒋᐦᒡ 
2023᙮ ᒦᓐ ᒋᑭ ᑭᓂᐙᐱᐦᑎᒧᒡ ᐊᓂᒌ ᒥᔮᒨᐱᒡ ᐅᔮ 
ᒑ ᐱᐳᓂᔨᒡ ᑭᔮᐦ ᒑ ᓰᑯᓂᔨᒡ ᑭᔮᐦ ᒥᓯᐙ ᐊᐙᓐ ᒑ 
ᒌᐦ ᐙᐱᐦᑎᐦᒃ ᓂᐦᐋᔨᐦᑎᒥᐦᐄᑯᑣᐙ ᐊᓂᒌ ᑎᔮᐦᑭᐦᐅᑯᒡ 
ᐋᐦ ᒫᒨᐱᒡ᙮ ᐊᓂᑖᐦ ᒑ ᒌᐦ ᐄᔑ ᐙᐱᐦᑎᔨᐙᓂᐎᒡ 
ᑭᔮᐦ ᒥᔨᐙᓂᐎᒡ ᐊᓐ ᑳ ᐄᔑ ᒥᔅᑭᐙᐦᑖᑭᓂᐎᒡ ᒫᒀᒡ 
ᐱᒦᐦᑭᑭᓂᐆ ᒑ ᒌᐦ ᐙᐱᐦᑎᐦᒡ ᐊᓂᒌ ᑎᔮᐦᑭᐦᐅᑯᒡ᙮

ᐎᔨᐐᑎᒫ ᐋᐦ ᐅᐦᒋ ᐐᒋᐦᐄᐙᓂᐎᒡ

ᐋᔑᒸᑯᐲᓯᒻ ᑳ ᐊᑯᒋᐦᒃ 2022, ᐅᑖᐦ ᐅᐦᒋ ᐋᐦ 
ᑭᒑᔅᒋᒧᒑᓂᐎᒡ ᐋᐦ ᒫᒨᐱᓈᓂᐎᒡ ᐋᐦ ᐐᐦ 
ᒥᓈᒋᔥᑖᑭᓂᐎᒡ ᐊᔅᒌ ᑭᔮᐦ ᓂᐲ ᐊᓐ ᓂᔮᓈᑭᒋᔥᑖᑦ 
ᑳ ᐋᑎ ᐃᔨᔅᐱᔨᔨᒡ ᒑᒀᔨᐤ ᒌᐦ ᐐᒋᐦᐄᐙᐤ ᒥᓯᐦᑖᔅᑭᒥᒡ 
ᐋᐦ ᐋᔨᒸᐅᐦᐄᐙᔨᒡ ᐋᐦ ᑭᓂᐙᐱᐦᑎᑭᓂᐎᐎᔨᒡ 



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ8

ᐋᔑ ᑖᐦᑭᐦᐄᒑᐱᔨᔨᒡ ᐊᓂᔮ ᐋᑎ ᐃᔨᐦᑎᓈᓂᐎᐎᔨᒡ: 
ᐊᓂᔮ ᔮᔨᑖ ᒑ ᑭᓂᐙᐱᐦᑎᑭᓂᐎᐎᔨᒡ, ᐋᔑ 
ᐐᒑᐱᑎᓰᒥᑐᓈᓂᐎᐎᔨᒡ ᑭᔮᐦ ᒥᒄ ᐊᓂᔮᐦ ᐊᐙᔨᐤᐦ 
ᒑ ᒌᐦ ᐐᒋᐦᐄᐙᔨᒡ : ᐆ ᑳ ᓂᔥᑎᐐᓈᓂᐎᒡ ᒌᐦ 
ᑭᓂᐙᐱᐦᑎᑭᓂᐆ ᐊᓂᑖᐦ ᐄᔨᐦᒡ ᐋᑎ ᐃᔨᔅᐱᔨᐦᑖᑭᓂᐎᒡ 
ᐋᐦ ᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ, ᒥᓯᐙ 
ᐊᐙᓐ ᒑ ᒌᐦ ᐐᒋᐦᐄᐙᑦ ᑭᔮᐦ ᐋᔑ ᐊᔥᒋᐱᔨᐦᑖᑭᓂᐎᒡ 
ᐄᔨᔨᐤ ᒋᔅᒑᔨᐦᑎᒧᐎᓐ᙮

ᐋᑯᑎᐦ 225 ᑎᐦᑖᐤ ᑳ ᒫᒨᐐᓈᓂᐎᒡ ᐙᔥᑳᐦᐄᑭᓂᔑᔑᐦᒡ 
ᒥᔑᑳᒫᐦᔮᐅᐲᓯᒻ 2022᙮ ᐅᔮ ᑳ ᓂᔥᑎᐐᓈᓂᐎᔨᒡ 
ᐋᑯᑎᐦ ᑳ ᐄᔑᓈᑯᓂᔨᒡ ᐅᒌ ᒥᔮᒨᐱᒡ ᒑ ᒌᐦ 
ᐄᔅᐱᔨᐦᐋᑭᓂᐅᐎᒡ ᐊᓂᑖᐦ ᐋᐦ ᓅᑎᒫᓵᓂᐎᐎᔨᒡ 
ᑭᔮᐦ ᑳᐦ ᓂᒋᔥᑭᐙᒡ ᐅᑎᐦ ᐙᐦᒌᒡ ᐄᔨᔨᐤᐦ᙮ ᐹᑎᒫᐦ 
ᐋᑯᑎᐦ ᑳ ᓂᒋᔥᑭᐙᒡ ᐅᒋᒫᐦᑳᓐᐦ ᑭᓛᕐᒃ ᔑᑳᐱᔨᐤᐦ 
ᑭᔮᐦ ᐊᓂᔮᐦ ᑎᔮᐦᒋᔥᑳᑯᔨᒡ ᓵᒻᓯᓐ ᐎᔥᒌᐦ᙮ ᐋᑯᑎᐦ 
ᑭᔮᐦ ᑳ ᐄᔑᓈᑯᓂᔨᒡ ᐊᐙᓂᒌ ᐊᓂᒌ ᑳ ᑭᒑᔅᒋᒧᐙᒡ 
ᑭᔮᐦ ᑳ ᓈᑭᔑᒋᐦᐋᒡ ᐅᒋᒫᐦᑳᓐᐦ ᑭᔮᐦ ᐊᓂᑎᐦ 
ᐃᐦᑖᐎᓂᐦᒡ ᓂᓈᐦᑭᐤ ᒑᒀᔨᐤ ᒫᑯᔅᑳᑖᔨᐦᑎᒥᐦᐄᐙᔨᒡ, 
ᐋᑯᑎᐦ ᑳ ᐋᔨᒸᐅᐦᐄᐙᔨᒡ ᒑ ᒥᔪᓈᑯᐦᑖᑭᓂᐎᐎᔨᒡ 
ᐊᓂᑎᐦ ᑳ ᐋᑎ ᐃᔮᐱᑎᓰᓈᓂᐎᐎᔨᒡ, ᒑ 
ᒌᐦ ᐅᐙᔅᑳᐦᐄᑭᓈᓂᐎᐎᔨᒡ ᑭᔮᐦ ᒑ ᐄᔑ 
ᓈᑭᑎᐙᔨᐦᑖᑯᓂᔨᒡ ᐊᔅᒋᔨᐤ ᑭᔮᐦ ᓂᐲᔨᐤ᙮ 

ᑳ ᐄᔥᒀᑯᒋᐦᒡ ᒥᒋᓲᐲᓯᒻ 2023, ᐊᓐ ᐅᒋᒫᐤ 
ᐋᐦ ᑭᒑᔅᒋᒧᓈᓂᐎᐎᔨᒡ ᒌᐦ ᐐᒋᐦᐄᐙᐤ ᐋᐦ 
ᓂᔥᑎᐐᔥᑖᑭᓂᐎᐎᔨᒡ ᒑ ᒌᐦ ᐄᔑ ᒥᓈᐦᒋᔥᑖᑭᓂᐎᐎᔨᒡ 
ᐊᔅᒌᔨᐤ ᑭᔮᐦ ᓂᐲᔨᐤ᙮ ᐊᓂᔮ ᒫᒃ ᓃᔥᑎᒻ ᐃᔮᒄ 
ᐋᐦ ᒌᐦ ᓂᒋᔥᑭᐙᑦ ᐙᒋᐦᒡ ᒑ ᑖᐦᑭᐦᐅᑯᔨᒡ , ᐋᑯᑎᐦ 
ᑭᔮᐦ ᑳ ᐄᔑᓈᑯᓂᔨᒡ ᐊᓂᑖᐦ ᐊᑎᑎᐤ ᒑ ᒌᐦ 
ᒥᔪᐐᒑᐱᑎᓰᒫᑭᓂᐎᐎᔨᒡ ᐊᓂᔮᐦ ᐋᑎ ᓂᓃᑳᓂᔥᑭᒥᔨᒡ 
ᓂᓈᐦᑭᐤ ᐋᐱᑎᓰᓯᐤᐦ, ᐊᓂᔮᐦ ᑎᐹᔨᐦᒋᒑᓰᓈᐦᒡ ᐙᐦᒋ 
ᑭᓂᐙᐱᐦᑎᒥᔨᒡ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ, 
ᒑ ᐄᔑ ᐋᐱᑎᔒᔥᑎᑭᓂᐎᐎᔨᒡ ᓈᓈᓂᒌᒻ ᐄᔨᐦᒡ ᐋᐦ 

ᐄᔅᐱᔨᔨᒡ ᒌᔑᑯᔨᐤ ᒥᓯᐦᑖᔅᑭᒥᒡ, ᐋᐦ ᓅᑖᐦᑎᒀᓂᐎᐎᔨᒡ 
ᑭᔮᐦ ᐊᓂᑎᐦ ᓈᔥᒡ ᒑ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ, 
ᒑ ᒌᐦ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐎᓂᔨᐤ ᑭᔮᐦ 
ᐊᔅᒌᐦᒡ ᐋᐦ ᐅᐦᑎᓂᑭᓂᐎᐎᔨᒡ ᒑᒀᔨᐤ᙮ ᐋᑯᑎᐦ ᑭᔮᐦ 
ᑳ ᐄᔑᓈᑯᓂᔨᒡ ᐆ ᐅᒋᒫᐤ ᐋᐦ ᑭᒑᔅᒋᒧᐙᓂᐎᐎᔨᒡ 
ᒑ ᒌᐦ ᐙᐐᐦᑎᐦᒃ ᐋᔑᓈᑯᓂᔨᒡ ᐐᔓᐙᐎᓂᔨᐤ ᐋᐦ 
ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᑭᔮᐦ ᓂᐲᔨᐤ ᑭᔮᐦ ᒑ 
ᐄᔑ ᑖᐦᑭᐦᐄᒑᐱᔨᔨᒡ ᐱᒫᑎᓰᐎᓂᐦᒡ ᐋᐱᑎᓰᓈᓂᐎᐎᔨᒑ 
ᒫᓯᓈᑖᔨᒡ ᐊᓂᑎᐦ 22 ᐱᔅᑭᓯᓂᐦᐄᑭᓂᐦᒡ ᒉᐃᒥᔅ ᐯᐃᐦ 
ᓂᔅᑯᒧᐎᓂᐦᒡ ᑭᔮᐦ ᐊᓂᑎᐦ ᐋᔥᑎᐱᑦ᙮ ᐊᓂᔮ ᑳ 
ᐄᔑ ᐐᐦᑎᐦᒃ ᐋᑯᑎᐦ ᑳ ᐄᔑᓈᑯᓂᔨᒡ ᒥᐦᒑᑐ ᒑ ᒌᐦ 
ᐊᔨᒥᐦᐄᑯᑦ ᐊᐙᔨᐤᐦ ᑳ ᐐᒋᐦᐄᐙᔨᒡ ᐊᓂᑎᐦ ᑳ 
ᓂᔥᑎᐐᓈᓂᐎᐎᔨᒡ᙮ ᒦᓐ ᒫᒃ ᐱᑯᓵᔨᐦᑎᒧᒡ ᐅᒌ ᒥᔮᒨᐱᒡ 
ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ ᐊᔅᒌᔨᐤ ᐅᑖᐦ ᒉᐃᒥᔅ 
ᐯᐃᐦ ᐊᓂᑖᐦ ᐄᔑ ᓃᔥᑖᒥᐦᒡ, ᐋᑳ ᒥᓯᐙ ᒋᔅᒑᔨᐦᑎᒥᔨᒡ 
ᐊᓂᔮᐦ ᐋᔑ ᐐᒋᐦᐄᐙᔨᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ 
ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐎᐎᔨᒑ ᐋᔑ 
ᒥᓯᓈᑖᔨᒡ ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ᙮

ᑎᐹᔨᐦᒋᒑᓯᐤ ᒥᓯᓂᐦᐄᒑᐅᑭᒥᑯᐦᒡ ᐋᐱᑎᓰᐎᓐ

ᐅᑎᐦ ᐋᑎ ᒥᓯᓈᑖᔨᒡ ᐊᓂᔮ ᑳ ᐋᑎ ᐃᔨᑖᐱᓰᒡ 
ᐅᒌ ᑳ ᑭᒑᔅᒋᒫᒑᒡ, ᓂᒧᐃ ᐅᐦᒋ ᐴᓃᐎᒡ ᑭᔮᐦ ᐋᐦ 
ᓈᓈᑭᒋᔥᑖᒡ ᒑᒀᔨᐤ ᐊᓂᔮ ᒑ ᒫᒥᑐᓈᔨᐦᑎᒥᐦᐄᑯᔨᒡ 
ᐊᓂᔮᐦ ᒥᔮᒨᐱᔨᒡ ᑭᔮᐦ ᐊᓂᔮ ᐅᑖᐦ ᒥᓯᐙ ᐋᔑ 
ᐐᒋᐦᐄᐙᔨᒡ ᙮ ᐋᔑᑯᒥᒌᔑᑳᐤᐦ ᒥᓯᓈᑖᔨᐤ ᓂᓈᐦᑭᐤ 
ᑎᐹᒋᒨᓯᓂᐦᐄᑭᓂᐦᒡ ᒑ ᐐᒋᐦᐄᐙᔨᒀ ᐅᑎᐦ 
ᐅᒥᓯᓂᐦᐄᒑᐅᑭᒥᑯᐙᐦᒡ ᑭᔮᐦ ᑎᔮᐦᑭᐦᐄᒑᐱᔨᔨᒀ ᐊᓂᔮ 
ᐋᔑ ᓂᑎᐙᔨᐦᑖᑯᓯᒡ ᒑ ᐋᐱᑎᔒᔥᑎᐦᒡ ᐅᑖᐦ ᐅᐦᒋ 
ᐅᒥᓯᓂᐦᐄᒑᐅᑭᒥᑯᐙᐦᒡ᙮ ᐆ ᑳ ᐹᒋ ᐱᐳᐦᒡ ᐋᑯᑎᐦ 
ᑳ ᐅᔑᐦᑖᑭᓂᐎᒡ ᐊᑎᑎᐤ ᒑ ᐙᐦᒋᔨᐙᒡ ᐋᐦ ᐐᐦ 
ᐎᔮᔨᐦᑎᑭᓂᐎᒡ ᑳ ᑭᒑᔅᒋᒧᐙᒡ ᐋᐦ ᐐᒋᐦᐄᐙᒡ ᐅᐦᒋ 
ᑎᐹᔨᐦᒋᒑᓰᓈᐦ ᐋᐦ ᐅᐦᒋ ᐲᒦᐦᑭᑭᓂᐎᐎᔨᒡ ᒑᒀᔨᐤ ᒑ 
ᒫᒥᑐᓈᔨᐦᑎᒥᐦᐄᐙᔨᒡ᙮ 

ᒫᐦᒋᒡ ᐐᐦᑎᒫᒑᐎᓐ

ᐅᑖᐦ ᐄᔑ ᐅᑖᐦᒡ ᐹᔨᑯᐱᐳᓐᐦ ᐋᑯᑎᐦ ᑳ ᓅᑯᐦᒡ ᒦᓐ 
ᑳᐤ ᒑ ᒌᐦ ᐄᔑ ᐋᐱᑎᓰᓈᓂᐎᒡ ᓃᔓᐱᐳᓐᐦ ᐋᐦ ᒌᐦ 
ᐎᔥᑖᐱᔨᐦᐄᐙᒡ ᐊᓐ ᐋᐦᑯᓱᐎᓐ ᑯᕕᑦ ᑳ ᐄᔑᓂᐦᑳᑖᒡ᙮ 
ᒦᓐ ᒫᒃ ᔖᔥ ᓈᐦᐄᔨᐤ ᐋᐦ ᒌᐦ ᒫᒨᐱᓈᓂᐎᒡ ᑭᔮᐦ ᒦᓐ 
ᑳᐤ ᑳ ᐄᔑᓈᑯᐦᒡ ᒑ ᒌᐦ ᐱᐹᒥᐱᔨᓈᓂᐎᒡ - ᒫᔔᐦᐋᑳ 
ᐅᑖᐦ ᐄᔨᔨᐅᔅᒌᐦᒡ ᑳ ᓂᒋᔥᑳᑐᓈᓂᐎᒡ - ᐊᑎᑎᐤ 
ᒌᐦ ᒥᔪᐱᔨᐤ ᐋᐦ ᐊᔨᒥᐦᐄᑐᓈᓂᐎᒡ ᑭᔮᐦ ᒦᓐ ᑳᐤ ᒑ 
ᒌᐦ ᐱᒥᐱᔨᒡ ᓂᓈᐦᑭᐤ ᒑᒀᓐ ᑭᔮᐦ ᐊᑎᑎᐤ ᒑ ᒌᐦ 
ᒥᐦᒑᑎᒡ ᐊᐙᓂᒌ ᒑ ᒌᐦ ᐄᔑ ᐙᐐᒋᐦᐄᐙᒡ ᐅᑖᐦ ᑳ 
ᑭᒑᔅᒋᒧᐙᔨᒡᐦ ᐊᓂᔮ ᒑᒀᔨᐤ ᐙᐦ ᐋᐱᑎᔒᔥᑎᒥᔨᒡ ᙮ 

ᒌᐦ ᒋᔥᑎᒫᐎᓐᐦ ᐊᓂᐦᐄ ᒑᒀᓂᐦᐄ ᑳ ᐱᒦᐦᑭᑭᓂᐎᒡ 
ᐅᑖᐦ ᒥᓯᓂᐦᐄᒑᐅᑭᒥᑯᒡ ᐆ ᑳ ᐹᒋ ᐱᐳᐦᒡ, ᐋᐦ ᒌᐦ 
ᒌᔑᐦᑖᑭᓂᐎᒡ ᐋᔑᓈᑯᐦᒡ ᐊᓂᐦᐄ ᐐᔓᐙᐎᓐᐦ ᒥᓯᐙ 
ᐊᐙᓐ ᑎᔮᐦᑭᐦᐅᑯᑦ ᑭᔮᐦ ᐊᓂᔮᐦ ᒥᒄ ᐋᐱᑎᓰᓯᐅᒡ 
ᑎᔮᐦᑭᐦᐅᑯᒡ, ᐊᓂᑎᐦ ᒋᔥᒋᐙ ᐱᔮᔣᔨᐦᑖᑯᐦᒡ ᒑ 
ᒌᔑᐦᑖᑭᓂᐎᒡ 2023-2024, ᑭᔮᐦ ᐅᑖᐦ ᐄᔑ ᓃᔥᑖᒥᐦᒡ 
ᓂᔮᔪᐱᐳᓐᐦ ᒌᐦ ᐎᔮᔨᐦᑖᑭᓂᐆ ᐊᓐ ᒑᒀᓐ ᒑ 
ᐋᐱᑎᔒᔥᑎᑭᓂᐎᒡ᙮ ᐊᓂᔮ ᐋᔑ ᐐᒑᐱᑎᓰᒫᑭᓂᐅᐎᒡ 

ᐎᔨᐐᑎᒫ ᑎᔮᐦᑭᐦᐅᑯᒡ, ᒦᓐ ᐋᐦ ᑭᓂᐙᐱᐦᑎᑭᓂᐎᒡ 
ᐋᔑ ᐐᐦ ᒥᔪᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ, 
ᐊᓂᑖᐦ ᒑ ᐄᔑ ᐋᐱᑎᔒᔥᑎᑭᓂᐎᒡ ᐋᐦ ᓅᑎᒫᓵᓂᐎᒡ 
ᐐᔓᐙᐎᓐ ᑭᔮᐦ ᐊᑎᐦᑯᒡ ᐋᐦ ᒥᔅᑎᑯᔅᑳᔨᒡ ᐋᐦ 
ᐃᐦᑖᒡ ᐋᔪᐎᒄ ᑳ ᑭᓂᐙᐱᐦᑎᐦᒡ ᐊᓂᒌ ᐋᔥᒋᐱᔨᒡ, 
ᑭᔮᐦ ᐊᓂᔮᐦ ᑯᑎᒋᔨᐤ ᒑᒀᔨᐤ ᐋᑎ ᐃᔨᐦᑐᑎᒥᔨᒡ 
ᑎᐹᔨᐦᒋᒑᓯᐤᐦ ᒫᓯᓈᑖᔨᒡ ᐅᑎᐦ ᑎᐹᒋᒨᓯᓂᐦᐄᑭᓂᐦᒡ᙮ 

ᐆ ᒑ ᐱᐳᐦᒡ 2023-2024 ᓂᐐᐦ ᐐᐦᑖᓈᓐ ᐋᑯᑖᐦ 
ᑭᔮᐦ ᒑ ᐄᔥᐱᔑ ᒥᔥᑖᐱᑎᔑᔥᑎᑭᓂᐎᒡ᙮ ᐊᓂᒌ ᑳ 
ᑭᒑᔅᒋᒧᐙᒡ ᐅᐦᒋ ᐊᔅᒌᔨᐤ ᐋᐦ ᐐᐦ ᒥᓈᒋᔥᑖᑭᓂᐎᐎᔨᒡ 
ᐅᑖᐦ ᒉᐃᒥᔅ ᐯᐃᐦ ᓂᒧᐃ ᑭᑎ ᐴᓃᐎᒡ ᐋᐦ 
ᐱᒥᐱᔨᐦᑖᒡ ᐊᓂᔮ ᔮᔨᑖ ᒑ ᐄᑖᐱᑎᓰᐙᑯᐱᓈ 
ᒫᓯᓈᑖᔨᒡ ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ ᒫᓯᓈᑖᔨᒡ 
ᒉᐃᒥᔅ ᐯᐃᐦ ᓂᔅᑯᒧᐎᓂᐦᒡ ᒫᒀᒡ ᐋᐦ ᐅᔑᐦᑖᑭᓂᐎᒡ 
ᒑ ᐄᔑᓈᑯᐦᒡ ᐐᔓᐙᐎᓐᐦ, ᐄᑎᔓᐙᐎᓐᐦ ᑭᔮᐦ ᐊᓐ 
ᔮᔨᑖ ᒑ ᑭᓂᐙᐱᐦᑎᑭᓂᐎᒡ ᐙᔑᐦᑖᒡ ᑳᐦᓈᑖᐦ ᑭᔮᐦ 
ᑯᐯᒃ ᑎᐹᔨᐦᒋᒑᓯᐅᒡ ᑭᔮᐦ ᐄᔨᔨᐅᒡ᙮

Credit photos : Unsplash

ᐊᓂᑎᐦ ᒑ ᐱᒦᐦᑭᑭᓂᐎᒡ ᐊᓐ ᒑ ᐃᐦᑐᑎᑭᓂᐎᒡ

ᐊᑎᑎᐤ ᐋᐦ ᒥᔪᓈᑯᐦᑖᑭᓂᐎᒡ 
ᑭᔮᐦ ᒑ ᒌᐦ ᐙᐦᒋᔨᐙᒡ ᒦᓐ 
ᐋᐦ ᑭᓂᐙᐱᐦᑎᑭᓂᐎᒡ ᐋᐦ 
ᓂᑑᒋᔅᒑᔨᐦᑖᑯᐦᒡ ᐊᔅᒌᐦᒡ ᑭᔮᐦ 
ᐱᒫᑎᓰᐎᓂᐦᒡ ᐊᓂᑎᐦ ᒫᓯᓈᑖᒡ 22 
ᐱᔅᑭᑎᓯᓂᐦᐄᑭᓂᐦᒡ ᓂᔅᑯᒧᐎᓂᐦᒡ᙮

-	 ᐋᐦ ᓅᒋᓯᓈᓂᐎᒡ ᐐᔓᐙᐎᓐ -ᒑ ᐄᔑ ᓂᐦᐋᔨᐦᑖᑯᐦᒡ ᐱᑎᒫ ᒑ 
ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᐋᐱᑎᓰᔥᑖᑭᓂᐎᒡ

-	 ᓅᒻ ᐋᐦ ᒥᓯᓈᑖᒡ ᓂᓈᐦᑭᐤ ᐐᔓᐙᐎᓐᐦ – ᑯᐯᒃ ᑎᐹᔨᐦᒋᒑᓰᓈᐦᒡ
-	 ᔮᔨᑖ ᑯᐃᔅᒄ ᒑ ᐐ ᐄᔑ ᓅᒋᓯᓈᓂᐎᒡ ᐊᓂᑖᐦ ᒑ ᐄᔅᐱᔨᐦᑖᑭᓂᐎᒡ
-	 ᓂᓈᐦᑭᐤ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ

ᐅᒌ ᑳ ᑭᒑᔅᒋᒧᐙᒡ ᐊᑎᑎᐤ 
ᒑ ᐐᐦ ᒥᔥᑭᐎᔥᑖᒡ ᐋᔑ 
ᐐᒑᐱᑎᓰᒥᑐᓈᓂᐎᐎᔨᒡ ᐅᑖᐦ 
ᐊᑎᒫᐲᓯᒻ

-	 ᒑ ᐐᒋᐦᐄᐙᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᒑ ᐄᔑ ᑖᐦᑭᐦᐄᒑᐱᔨᒡ 
ᒥᓯᐦᑖᔅᑭᒥᒡ

-	 ᒌᐦ ᓂᒋᔥᑭᐙᐎᒡ ᐅᒋᒫᐦᑳᓐᐦ ᑭᔮᐦ ᐄᔨᔨᐤ ᐙᔥᑳᐦᐄᑭᓂᔑᔑᐦᒡ
-	 ᐋᐦ ᐐᒋᐦᐄᐙᓂᐎᒡ ᐅᑖᐦ ᐋᐦ ᐐᐦ ᒋᔅᒑᔨᐦᑖᑯᐦᒡ ᐋᔑ 
ᓈᓈᑭᒋᔥᑖᑭᓂᐎᒡ ᐊᔅᒌ ᒥᓯᐦᑖᔅᑭᒥᒡ ᐋᐦ ᓂᔥᑎᐐᓈᓂᐎᒡ

ᐊᑎᑎᐤ ᒑ ᐐᐦ ᒋᔅᒑᔨᐦᑎᔨᐙᓂᐎᒡ 
ᑭᔮᐦ ᐐᐦᑖᑭᓂᐎᒡ ᐋᔑᓈᑯᐦᒡ ᐊᔅᒌᐦ 
ᐋᐦ ᐐᐦ ᒥᓈᒋᔥᑖᑭᓂᐎᒡ ᑭᔮᐦ 
ᐋᔑ ᑖᐦᑭᐦᐄᒑᐱᔨᒡ ᐋᐱᑎᓰᐎᓐ 
ᐱᒫᑎᓰᐎᓂᐦᒡ ᐅᑖᐦ ᐊᑎᒫᐲᓯᒻ

-	 ᐋᐦ ᒋᔅᒑᔨᐦᑎᔨᐙᓂᐎᒡ ᐊᔑᓈᑯᐦᒡ ᓈᔥᒡ ᔖᔥ ᐄᔨᐦᒡ ᐋᐦ 
ᐄᑕᔨᐦᑖᑯᐦᒡ ᒌᔑᒄ ᒥᓯᐦᑖᔅᑭᒥᒡ 

-	 ᐐᔓᐙᐎᓐᐦ ᒥᓯᐙ ᐊᐙᓐ ᐋᐦ ᑖᐦᑭᐦᐅᑯᑦ ᑭᔮᐦ ᒫᒃ ᒥᒄ 
ᐋᐱᑎᓰᓯᐅᒡ 

-	 ᐋᐦ ᐐᐦᑖᑭᓂᐎᒡ ᐋᔑᓈᑯᐦᒡ 22 ᐱᔅᑭᑎᓯᓂᐦᐄᑭᓐ ᑳ 
ᓂᔥᑎᐐᓈᓂᐎᒡᐋᐦ ᐐᐦ ᒋᔅᒑᔨᐦᑖᑯᐦᒡ ᐋᔑ ᓈᓈᑭᒋᔥᑖᑭᓂᐎᒡ ᐊᔅᒌ 
ᒥᓯᐦᑖᔅᑭᒥᒡ 

ᔮᔨᑖ ᒑ ᓂᓯᑐᐦᑖᑯᐦᒡ ᐋᔑᓈᑯᐦᒡᐦ 
ᐅᐦᐄ ᐊᔅᒌ ᒑ ᐄᑖᐱᑎᐦᒡ ᑭᔮᐦ 
ᐊᓂᑖᐦ ᒑ ᐄᔑ ᐱᒥᐱᔨᐦᑖᑭᓂᐎᒡ 
ᐋᔑ ᒥᓯᓈᑖᒡ ᐊᓂᑎᐦ 22 
ᐱᔅᑭᑎᓯᓂᐦᐄᑭᓂᐦᒡ ᓂᔅᑯᒧᐎᓂᐦᒡ᙮

-	 ᒦᓐ ᒑ ᑭᓂᐙᐱᐦᑎᑭᓂᐎᒡ ᒑ ᐄᔅᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ 
-	 ᐊᑎᐦᑯᒡ ᒥᔥᑎᑯᔅᑳᐦᒡ ᐋᐦ ᐃᐦᑖᒡ
-	 ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓇᓈᑭᒋᔥᑖᑭᓂᐎᒡ ᐋᐦ 
ᓅᒋᓯᓈᓂᐎᒡ

ᐄᔨᐙᒡ ᒥᓯᓂᐦᐄᑭᓐᐦ

ᐄᔨᐙᒡ ᐐᐦᑎᒫᒑᐎᓐ 1: ᓂᓈᐦᑭᐤ ᐋᐦ ᐅᐦᒋ ᐱᒥᐱᔨᐦᑖᑭᓂᐎᒡ 
ᐋᑎ ᐃᔨᑖᐱᑎᓰᓈᓂᐎᒡ

ᑳ ᐙᐐᐦᑎᒫᒑᒡ: ᑳ ᐃᐦᑐᒌᓯᐦᒀᓯᔨᒡ ᐊᓂᔮ ᑳ ᐋᔨᒧᑎᐦᒡ

Cédric Paître, ECCC ᒨᔖᐙᐦᔮᐅᐲᓯᒻ 16, 
2022

ᐐᐦᑎᒫᒑᐎᓐ ᐅᐦᒋ ᓂᑑᐦᐅᐎᓐ ᑭᔮᐦ ᐊᓂᑎᐦ 
ᐋᑎ ᐃᔨᐦᑎᑯᐦᒡ ᐋᐦ ᐐᐦ ᓈᑭᑎᐙᔨᐦᑖᑯᐦᒡ

Catherine Choquette, 
Université de Sherbrooke
Charles Gauthier, 
Université de Sherbrooke

ᑭᔅᑭᑎᓂᐲᓯᒻ 30, 2022

ᓃᔥᑎᒻ ᐐᐦᑎᒫᒑᐎᓐ - ᐋᔑᓈᑯᐦᒡ 
ᐐᔓᐙᐎᓐᐦ ᑭᔮᐦ ᐄᑎᔓᐙᐃᓐᐦ ᐅᐦᒋ 
ᐊᔅᒌ ᐋᐦ ᐐᐦ ᓈᑭᑎᐙᔨᐦᑖᑯᐦᒡ ᑭᔮᐦ ᒑ 
ᐄᔑ ᑖᐦᑭᐦᐄᒑᐱᔨᒡ ᐱᒫᑎᓰᐎᓂᐦᒡ ᐋᔑ 
ᒥᓯᓈᑖᒡ 22 ᐱᔅᑭᑎᓯᓂᐦᐄᑭᓐ ᒉᐃᒥᔅ ᐯᐃᐦ 
ᓂᔅᑯᒧᐎᓂᐦᒡ

Edith Bourque, MELCCFP
Nadine Roy, MELCCFP
Michèle Tremblay, 
MELCCFP

ᑭᔅᑭᑎᓂᐲᓯᒻ 30, 2022
ᒋᔅᒑᔨᐦᑎᒧᐎᓐ ᐅᐦᒋ ᓂᐲ ᐋᐦ 
ᐋᐱᑎᔒᔥᑎᑭᓂᐎᒡ ᐄᔨᔨᐅᔅᒌᐦ ᐄᓯᒫᓂᐦᒡ 
ᑭᔮᐦ ᒋᓵᓰᐲᐦᒡ

Marc Dunn, CCEBJ
Tina Petawabano, GNC
Alexandra Valentin, MPO

ᑭᔅᑭᑎᓂᐲᓯᒻ 30, 2022
ᑳ ᐄᔑ ᐎᔮᔨᐦᑖᑯᐦᒡ ᒑ ᐄᔅᐱᔨᐦᑖᑭᓂᐎᒡ 
ᓂᒫᐅᓵᑭᐦᐄᑭᓐ

Cédric Paître, ECCC ᒥᒋᓲᐲᓯᒻ 21, 2023
ᐋᔅᐱᔨᒡ ᒦᓐ ᑳᐤ ᐋᐦ ᐐᐦ ᐹᐱᑖᑭᓂᐎᒡ 
ᐊᑎᐦᒄ

Nadia Saganash, GNC ᒥᒋᓲᐲᓯᒻ 21, 2023 ᐊᑎᐦᒄ ᐅᑖᐦ ᐄᔨᔨᐅᔅᒌᐦᒡ

Yves Thériault, RCAANC ᒥᒋᓲᐲᓯᒻ 21, 2023

ᐋᔑ ᐋᐱᑎᔒᔥᑎᐦᒃ ᑳᐦᓈᑖᐦ ᑎᐹᔨᐦᒋᒑᓯᐤ 
ᒌᔑᑯᔨᐤ ᓈᔥᒡ ᐄᔨᐦᒡ ᔖᔥ ᐋᐦ ᐄᔅᐱᔨᔨᒡ 
ᑭᔮᐦ ᒑ ᐐᐦ ᓂᐦᐄᔥᑳᑐᒡ ᑳᐦᓈᑖᐦ 
ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ, ᐄᔥᒌᒫᐅᒡ

Catherine Gauthier, 
MELCCFP
Marie-Hélène Tremblay, 
MELCCFP

ᒥᒋᓲᐲᓯᒻ 21, 2023

ᑳ ᐱᒋᔅᑎᓂᐦᒃ ᐅᑖᐦ ᐅᐦᒋ ᑯᐯᒃ 
ᑎᐹᔨᐦᒋᒑᓰᓈᐦᒡ ᐋᔑᓈᑯᓂᔨᒡ ᐊᔅᒌᔨᐤ 
ᒑ ᐄᔑ ᒥᓈᒋᔥᑖᑭᓂᐎᐎᔨᒡ, ᒌᔑᒄ 
ᓈᔥᒡ ᐄᔨᐦᒡ ᔖᔥ ᐋᐦ ᐄᔅᐱᔨᒡ, ᐋᐦ 
ᓅᑖᐦᑎᒀᓂᐎᐎᔨᒡ ᑭᔮᐦ ᐊᔅᒌ ᓈᔥᒡ ᒑ 
ᓈᑭᑎᐙᔨᐦᑖᑯᐦᒡ

Julie Veillette, MELCCFP
Matthew Wadham-
Gagnon, MELCCFP

ᒥᒋᓲᐲᓯᒻ 21, 2023

ᐊᑎᑎᐤ ᐋᐦ ᐐᐦᑖᑯᐦᒡ ᑳ ᐄᔑ ᐎᔮᔨᐦᑖᑯᐦᒡ 
ᐅᐦᒋ ᑯᐃᔅᒄ ᒑ ᐄᔑ ᓈᑭᑎᐙᔨᐦᑖᑯᐦᒡ ᐊᔅᒌ 
ᑭᔮᐦ ᓂᐲ ᐋᐦ ᐐᐦ ᐅᐦᒋ ᐱᑳᔅᒋᐦᐅᓈᓂᐎᒡ 
ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ 

Pernilla Talec, GNC ᒥᒋᓲᐲᓯᒻ 21, 2023
ᑖᓐ ᐋᔑ ᐋᐱᑎᔒᔥᑎᐦᒃ ᐄᔨᔨᐤ 
ᑎᐹᔨᐦᒋᒑᓯᐤ ᓈᓈᓂᒌᒻ ᐋᐦ ᐄᑖᔨᐦᑖᑯᓂᔨᒡ 
ᒌᔑᑯᔨᐤ

ᐄᔨᐙᒡ ᐐᐦᑎᒫᒑᐎᓐ 2: ᑳ ᐙᐐᐦᑎᒧᐙᑭᓂᐅᐎᒡ ᑳ ᑭᒑᔅᒋᒫᒑᒡ



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ12

ᐊᓂᒌ ᐋᔥᑎᐱᒡ 

ᐄᔨᔨᐤ ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ ᐅᐙᔮᐱᒫᑭᓂᐅᐎᒡ
Marc Dunn, Conseil SYM Consulting Inc. 
Kelly LeBlanc, CNG (until September 2022)

Melissa Saganash, CNG
Flora Weistche, CNG (until August 2022)

ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ ᐅᐙᔮᐱᒫᑭᓂᐅᐎᒡ

Vanessa Chalifour, MELCCFP 
Manon Cyr, Ville de Chibougamau

Brigitte Goulet, MELCCFP 
Mélanie Savoie, MRNF, Vice-Chair 

ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐋᐦ ᒌᐦ ᐅᐦᒋ ᐅᐙᔮᐱᒫᑭᓂᐅᐎᒡ

Suzie Boudreau, DFO (until September 2022)
Alexandre-Guy Côté, ECCC, Chair

Elisabeth Gill, IAAC 
Madeleine Green, CIRNAC

ᐋᐦ ᐋᔥᑎᐱᑦ ᐋᑦ ᐋᑳ ᐅᐦᒋ ᐅᐙᔮᐱᒫᑭᓂᐎᑦ
Yves Raymond, HFTCC

ᒥᓯᓂᐦᐄᒑᐅᑭᒥᒄ ᐋᐦ ᐱᒥᐱᔨᐦᑖᑭᓂᐎᒡ

Michèle Leduc-Lapierre, Executive Director 
Graeme Morin, Environmental Analyst (until March 2023)
Eva Wolf, Secretariat Officer 

ᐊᓂᒌ ᐅᐦᐱᒫ ᐋᐱᔥᑎᐦᒡ

ᐋᑯᑖᐦ ᐅᑖᐦ ᒑ ᐄᔅᐱᔨᔨᓐ ᐐᐦ ᒋᔅᒑᔨᒥᑣᐙ ᐊᓂᒌ ᐅᐦᐱᒫ ᐋᐱᔥᑎᐦᒡ:  
www.ccebj-jbace.ca/en/about-us/composition

ᑳ ᑭᒑᔅᒋᒧᐙᒡ ᐋᐦ ᒫᒨᐱᒡ ᑳ ᓂᔥᑎᐐᒡ

ᓈᐙᐤ ᑳ ᓂᔥᑎᐐᓈᓂᐎᒡ 2022-2023:

224th ᑳ ᓂᔥᑎᐐᓈᓂᐎᒡ	 ᐦᐋᐃᐱᕆᑦ (ᑯᐯᒃ ᓯᑏ ᑭᔮᐦ ᓂᑐᐙᐱᐦᒋᑭᓂᐦᒡ), ᒧᔖᐙᐦᔮᐅᐲᓯᒻ 16, 2022
225th ᑳ ᓂᔥᑎᐐᓈᓂᐎᒡ	 ᐙᔅᑳᐦᐄᑭᓂᔥ, ᒥᔑᑳᒫᐦᔮᐅᐲᓯᒻ 15, 2220
226th ᑳ ᓂᔥᑎᐐᓈᓂᐎᒡ	 ᐦᐋᐃᐱᕆᑦ (ᒸᓐᑎᕇᔻᓪ ᑭᔮᐦ ᓂᑐᐙᐱᐦᒋᑭᓂᐦᒡ), ᑭᔅᑭᑎᓂᐲᓯᒻ 30, 2022
227th ᑳ ᓂᔥᑎᐐᓈᓂᐎᒡ	 ᐦᐋᐃᐱᕆᑦ (ᑯᐯᒃ ᓯᑏ ᑭᔮᐦ ᓂᑐᐙᐱᐦᒋᑭᓂᐦᒡ), ᒥᒋᓲᐲᓯᒻ 22, 2022

ᐄᔨᐙᒡ ᐐᐦᑎᒫᒑᐎᓐ 3: ᐊᓂᒌ ᐋᔥᑎᐱᒡ ᑭᔮᐦ ᑳ ᐄᔑ 
ᓂᔥᑎᐐᒡ

www.ccebj-jbace.ca/en/about-us/composition

ᑳ ᐄᔥᐱᔑ ᐃᐦᑖᑦ ᔓᐎᔮᓐ
ᐊᓂᑖᐦ ᑳ ᐅᐦᒋᐱᔨᑦ MELCC, CEAA ᑭᔮᐦCNG

JBACE ᒥᓯᓂᐦᐄᒑᐅᑭᒥᑯᐦᒡ $331,000

COMEV ᒥᓯᓂᐦᐄᒑᐅᑭᒥᑯᐦᒡ $30,000
ᑳ ᐄᔅᑯᐱᔨᑦ $3

ᒫᒨ ᑳ ᐄᔅᑎᑎᒃ ᔓᐎᔮᓐ $361,003

ᐋᐦ ᐱᒥᐱᔨᐦᑖᑭᓂᐎᒡ ᑳ ᐋᐱᑎᓰᑦ
ᑎᐱᐦᐋᒫᒑᐎᓐ, ᑳ ᐅᐦᑎᓰᓈᓂᐎᒡ, ᐄᔨᐙᒡ ᐋᐦ ᒥᔨᐙᓂᐎᒡ $249,476
ᐋᐦ ᐱᐹᒥᐱᔨᓈᓂᐎᒡ $16,900
ᔑᔥᑭᐦᐋᐙᒋᑭᓐ $570
ᐙᔅᑳᐦᐄᑭᓐᐦ ᐋᐦ ᑎᐱᐦᐄᑭᓂᐎᒡᐦ $30,637
ᐋᐦ ᐋᔔᔨᒥᐦᐄᑐᓈᓂᐎᒡ $2,703
ᐋᐦ ᑎᐱᐦᐄᒑᓂᐎᒡ ᒑ ᒌᐦ ᐊᔥᑎᐱᓈᓂᐎᒡ, ᐋᐦ ᓂᔥᑎᐐᓈᓂᐎᒡ  $1,093
ᐄᑣᔥᑎᒫᒑᐎᓐ $3,800
ᒥᐦᒑᑐ ᐋᐦ ᐅᔑᐦᑖᑭᓂᐎᒡ ᒥᓯᓂᐦᐄᑭᓐᐦ $5,927
ᐄᔨᐦᒡ ᐋᐦ ᐄᑎᔑᐦᐄᑭᓂᐎᒡ, ᒥᓯᓂᐦᐄᑭᓐᐦ $125
ᒥᓯᓂᐦᐄᒑᐅᑭᒥᑯᐦᒡ ᐃᔮᐱᑎᐦᒡ, ᓂᑐᐙᐱᐦᒋᑭᓐᐦ $10,959
ᐋᐦ ᒋᔅᑯᑎᒫᒑᓂᐎᒡ ᐋᐱᑎᓰᐎᓐ  $0
ᓂᑐᐙᐱᐦᒋᑭᓐ ᐋᐦ ᐋᐱᑎᐦᒡ $444
ᐋᐦ ᑎᐱᐦᐄᒑᓂᐅᐎᒡ ᐊᐙᓂᒌ ᐋᐦ ᔖᐳᒋᔅᒑᔨᐦᑎᐦᒡ $1,365
ᐋᐦ ᓈᓂᑖᔑᒧᔥᑎᐙᑭᓂᐅᐎᒡ ᐊᐙᓂᒌ ᒑᒀᓐ ᐋᐦ ᐐᐦ ᒋᔅᒑᔨᐦᑖᑯᐦᒡ $20,512
ᐋᐦ ᐱᒥᐱᔨᐦᑖᑭᓂᐎᒡ ᐊᓐ ᐙᐦ ᐃᐦᑐᑎᑭᓂᐎᒡ $6,523
ᐋᐦ ᐎᔨᐱᔨᐦᑖᑭᓂᐎᒡ ᒑ ᐄᔅᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ $36,935
ᔓᐎᔮᓂᑭᒥᑯᐦᒡ ᐄᔨᐙᒡ ᐋᐦ ᑎᐱᐦᐄᒑᓂᐎᒡ $401
ᐋᐦ ᓃᐦᔑᐱᔨᒡ ᒑᒀᓐ ᐋᑎ ᐃᔨᑎᒋᔥᑖᑯᐦᒡ $833

ᐹᔨᑯᔨᒡ ᐋᐦ ᐄᑖᐱᑎᓰᑦ ᔓᐎᔮᓐ - ᒑ ᐄᔅᐱᔨᐦᑖᑭᓂᐎᒡ ᐋᐦ ᓅᑖᐦᑎᒀᓂᐎᒡ ($20,000)
ᐹᔨᑯᔨᒡ ᒑ ᐄᑖᐱᑎᓰᑦ ᔓᐎᔮᓐ - ᓂᓈᐦᑭᐤ ᐋᐦ ᐄᔑᓈᑯᐦᒡ ᐋᐱᑎᓰᐎᓐ ($2,332)

ᓅᒻ ᐋᐦ ᒫᒨᓯᓈᓱᑦ – ᑳ ᑭᒑᔅᒋᒧᐙᒡ ᐋᐦ ᒫᒨᐱᒡ $370,637

COMEV ᒥᓯᓂᐦᐄᒑᐅᑭᒥᒄ $30,000

ᒫᒨ ᑳ ᐄᔅᐱᔨᐦᐋᑭᓂᐎᑦ ᔓᐎᔮᓐ ᐋᐦ ᐱᒥᐱᔨᐦᑖᑭᓂᐎᒡ $400,637

*	 The Financial Statements and Notice to Readers, prepared by RUEL GARNEAU INC., 
Chartered Professional Accountants, are available on request.

ᐄᔨᐙᒡ ᐐᐦᑎᒫᒑᐎᓐ 4: ᑳ ᐄᔅᐱᔨᐦᑖᑭᓂᐎᒡ ᔓᐎᔮᓐ 
ᐹᔨᑯᐱᐳᓐᐦ ᑳ ᐄᔑ ᐋᐱᑎᓰᑦ ᒥᒋᓲᐲᓯᒻ 31, 2023 ᑳ ᒫᐦᒋᐱᔨᒡ
(ᓂᒧᐃ ᒥᒋᓐ ᐅᐦᒋ ᓈᓂᑑᒋᔅᒑᔨᐦᑖᑯᓐ - ᒑ ᐙᐱᐦᑎᒥᓐ ᒥᓯᓂᐦᐄᑭᓐ ᒑ ᒌᐦ ᐊᔨᒥᐦᑖᑦᑭᓂᐎᒡ)

